1 CORINTIOS 1:1 i 1 CORINTIOS 1:8

1 CORINTIOS

Corinto Sehuosicohua'ina Pablopi Toya Saoye

1 Maija'qué i yéyeje yé'ére Pablore nepi. Je-
sucristo jéjo daoquére nesiquépi pa'iyé. Iye
toya ja'’hua SOstenes ja're toyayé, Cristo do'ire,
Maija'qué do'iqué de'osiqué ja're coni. 2Jaro Cor-
into daripé sehuosicohua'i pa'icohua'i cajé toy-
ayeé, Cristo Jesuna tsioni pa'i do'ire. Maija'qué
tsecohua'i pa'icohua'ina cajé toyayé. Si'a hue'fia
sehuosicohua'i pa' 1]e Ejaé Jesucristo de'oquérepa
mamire secohua'i ja're coni mesaruteJe soipi, ina
isisicohua'ipi de'ocohua'i pa'ijajé caqué. Jaje
pa'ina, Cristo api, mai Ejaé cui'ne jaohua'i Ejaé.
3 Diusu Maija'quépi cui'ne mai Ejaé Jesucristopi
coni de'oye yo'ose'ere pajé cui'ne de'oye pa'iye
isise'ere pajé de'oye pa'ijé'é.

Cristo Do'ipi De'oye Pa'iye

4 De'oyerepa Maija'qué mésarute yo'o u'ni
Ejaé Jesucristo do'ipi caqué, Maija'quére si'ané
de'oji caqué, sihuayé. S5 Jaje pa'ina, Maija'quépi
mésarute ta'fle coca caye cui'ne ta'fie asaye isipi,
joyo aye do'i qué'yere pare. 6 Jaje pa'ina, coa
caye peoyerepa Cristo cocap1 mésarute tifie
pa'iye ponapi. 7 Ponaéna, pa'ijé Jesucristo daija'a
mu'sere utejé pa'icohua'ire tifie ponaéna, pa'iye
Maija'qué isiye ti jopo caraye peoji. 8Jaje pa'ina,
mésarute Diusupi ocue pa'l macarepa facai
pasipi, téji mu'sere paja'a, yecohua'ipi mésaru
Maija'qué quécosicohua'ire Jesucristo daisi maca

tayo yo'ocohua'i a'é caye paja'cohua'ire ipi facai
pajaqué. 9 Maija'qué i ca néose'eje pa'ye yo'o
ti'aquére papi mésarute soipi, i mamacqué mai Ejaé
Cristo Jesus ja're tsioni pa'ijajé caqué.

Sehuosicohua'i Huase'e

10 Maija'qué do'ijé mésarute sefié, mai Ejaé
Jesucristo mamipi, de'oye te'e cuasajé, cui'ne
te'e néina, pa'ijjajé caqué. Huahuesicohua'i
pa'ima'pé pa'ijé'é. Coa ai jerepa te'e cuasayepi
pa'ijé¢'é. 11 Jaje mésarute cayé, Cloé tsécapépi
mésaru te'e cuasama'pé pa'iyere quéarena. 12Jaje
te'e cuasama' do'ire mésaru cayé, pai fape Tieje:
“Yé'é cato Pablo aqué a'é.” Yecohua'ipi cayé:
“Yé'é cato Apolos aqué a'é.” Yecohua'ipi cayé:
“Yé'é cato Pedro aqué a'é.” Yecohua'ipi cayé:
“Cristo aqué a'é” 13 ;Jaje pa'ito Cristo i a'ri
te'ia mafia huahuesiqué a'é? ;Panita'a Pablo,
yé'épi cruz que cuafiore mésaru do'ire? ;Panita'a
Pablo mamipi do cuafiosicohua'i a'ni? 14 Pani,
de'oji sihuayé, Maija'qué fiacaina, de'hue jai paire
doye pahué. Coa Crispore cui'ne Gayore dohué.
15 Jaje doye pasi do'ire yecohua'ije yé'é¢ Pablo
mamipi do cuafiosiqué a'é caye paja'cohua'i a'é.
16 Coa Estéfanas tsécapése'ere oco dohué. Cui'ne,
yecohua'ita'are doye pahué, cuasayé. 17 Yé'ére
paire oco doqué pa'ijé'é caqué Cristo cuafiefie
papi. Coa i cocare quéacaijé'é caqué cuafiepi. Jaje
pa'ina, i cruz ju'ise'e do'i qué'yere quéayé€. Yé'épi
de'o pa'i cocapi caqué queaquena paipi yé'éna
ire papi cuasajé Cristo cruz ju'ise'ere do'i peoye
necaiye coeyeé.

Cristopi Maija'qué Tuture Cui'ne Ta'fie Asaye
Paque

18 Cristo cruz ju'ise'e cato do'i peo coca asa
cuafioji, ne huesé hue'flana saicohua'ire. Jaje
pa'iquéta'are iye coca Maija'qué tuturepa asa
cuafioji, huaso cuafiocohua'ire cato. 19 Jaje pa'ina,
toyase'e caji:

Ta'fie asacohua'i asaye nejoja'qué a'é.
Cui'ne asa ti'acohua'ireje iohua'i asa ti'afie tirona
yahueja'qué a'é.

20 s Maija'quépi, ta'fie asaquére, ye'yaquére cui'ne
iye yeja ayere ta'fie ca de'huaquére do'i peoquére
neru, yure iquere cocaiye'ni, jaohua'i? Cocaiye
pafié, Maija' quep1 iye yeja ta'fie asayere do'i peoye
neina. 21Jaje pa'ina, iye yeja paipiicoca do'i peoye
cuasaye. Cuasa]eta a ja cocare quease epi ite ire
pare asacohua'ise'ere huasoye pa'iji. Jaje pa'ina,
pai ta'fie asayepi Maija'quére ti'afie pafié.

22Judio paipi pai yo'o ti'a ma'fiere yo'ojéna, fiafie
yéyé. Griego paipi cato aita'fie asacohua'i pa'iyere
co'eyé. 23 ]aje pa iquéta are yéqué cato jaohua'i
co'eyere yo'oma'pé pa'ijé coa Cristo cruz que
cuafiosiqué ayere quéay€. Queéajéna, judio paini
ta'tépoje pa'ye asa cuafioji, iohua'i quesiquéni
quéajéna. Cui'me judio pai peocohua ini gr1ego
paini coa do'i peoyere yo0'0jé cayeje pa'ye
asa cuafoji. 24 Jaje pa'iquéta'are judio paipi
panita'a griego paipi Maija'qué soisicohua'ire
cato Maija'qué tuturepa cui'ne i ta'fie yo'oyerepa
do'i qué'ye asa cuafioji. 25 Maija'qué yo'ose'e
do'i peoye paire asa cuafiofiepi, pai ta'fie asayere
této saise'e pa'iji. Jesupi juquéna, tutu peoquéje

pa'iji. Ja yé'ta'a i ju'li maca 1 tutupi pai tutu
této saise'erepa pa'iji. 26 Maija'qué soisicohua'i
meésaru te'ohua'ise'e pai €jaohua'i pa'iyé.
Te'ohua'ise'e iye yeja pa'iye ta'fie asacohua'i
pa'iyé. Cui'ne te'ohua'ise'e &jaohua'irepa tsécapé
acohua'ije pa'iyé.  Mésarupi tsoe asayé, jaje
pa'iye. Maija'quépi jaje soipi, mésarute. 27 Paipi
hueséohua'ire Tiacohua'ini Maija'quépi sahuap1
ta'fie pa'iohua'i a'é cacohua'ire iflo quécosi'i
caqué. Cui'ne cuafie tutu peocohua'ire pai
fNacohua'ini cuafie tutu qué'iohua'ire sahuapi
cuafie &jachua'ini ifio quécosi'i caqué. 28 Iye yeja
paipi do'i peocohua'ire fiacohua'ini Maija' quep1
sahuapi, do'i qué'iohua'i pa'isicohua'ini cui'ne
éjaohua'ini do'i peocohua'ire nesi'i caqué. 29 Jaje
pa'ina, yé'épi jerepa pa'i a'é cuasaye peoji,
Maija'qué fia hue'fia. 30 Maija'quépi Cristo Jesus
ja're tsioni pa'iye nepi, maire. Cui'ne Cristo api,
mai ta'fie asaye Cristo do'ipi Maija'qué ja're tsioni
nufierepa pa'iye, Cristo do'ipi ina isisicohua'ipi
nufierepa yo'ocohua'i pa'iye, cuine Cristo do'ipi
huasosicohua'i pa'iye, nequé. 31 Jaje pa'ina,
Maija'qué coca toyase'e cayeje pa'ye: “Jerepa
pa'l a'é cuasaye yéni Ejaé Jesuni cuasaye pa'iji,
jerepa pa'ire pani.”

2

Cristo Que Cuariosiqgué Coca
1Maija'qué coca mésarute quéa maca ta'fie caco-
hua'i cocapi caqué quéama'é paé'é. 2 Mésaru ja're
pa'li maca yequere cuasarojai cama'é paé'é. Coa
Jesucristo que cuafiosiquéni cuasaqué quéahué.

3 Coa tsasiqué maca ca'raqué teaye pa'i macapi
meésaru qué'ro ti'ahué. 4 Mésarupi yé'é cayere se-
huocaijajé caqué paise'e cuasajé ta'fie coca cayepi
caqué mésarute quéaye pahué. Coa Maija'qué
joyo cocaiyepi cui'ne Maija'qué tutupi quéahué,
> mésaru Maija'quére necacalquere pare asayepi
Mal]a qué tutupl nese'e pa'ijjaqué caqué, pani pai
ta'fie asayepi.

Diusupi Ifiopi I Joyo Ayeja'a

6Jaje pa'iquéta'are ta'fie pa'i cocapi cajé quéayé,
Maija'quére tuicohua'i nufierepa asacohua'ire
cato. Iye yeja ta'fie pa'iohua'i ca cocapi cajé
cui'ne pai €jaohua'i coa esa ne hueséja'cohua'i
ca cocapi cajé queaye paﬁé 7 Coa ai jerepa
Diusu de' Oquerepa ta'fie pa' ye ye'yayepi quéayé,
Maija'que ise'e cuasaqué pa'iyere. Ja yé'ta'a
yeja de'huama'né mai ai de'oye pa ja'fiere cuasa
néose'ere quéayé. 8 lye yéqué queéaye ti iye yeja
cuafiecohua'i asa ti'afie pafié. Jaje asa ti'ama'
do'ire Jesucristore de'oquére pare queni huani
jeoa'’hué'é, asati'asicohua'i panipara'hué, huaiye.
Jaje yo'ohué, jaje toyase'e cayepi pa'ina. 9 Iti
toyase'e cato caji:
Paije ti fla ma'fiere pai ti asa ma'fiere,
Cui'ne pai ti a'ri mafiaje cuasa ma'fiere,
Maija'quére oicohua'ire isi ja'fie ne de'huacaise'e

paji.

10 Jare yéquére ifiopi, 1 joyopi yéquéni pa'i do'ire.
De'o joyo cato si'aye Maija'qué cuasaqué pa'iye
asaqué api. Jaje pa'ipi si'aye iyere ifiopi.

11 Pai asa ti'afie peoji, yeque cuasaque pa’ 1ye
Coajareijoyose'e i cuasaqué pa'iye asaqué pa'iji.

Jaje cui'ne Maija'quéreje jare i joyose'e i cuasaye
asaqué pa'iji. 12 Mai cato Maija' qu'é joyore payé.
Iye ye]a ]oyore paye pane Jaje pa'ina, Ma1]a que
maire oi coa isiyere asayé. 13Isina, i joyo isi co-
capi cajé quéayé, Maija'qué ye'yayepi. Coa yéqué
ta'fie cuasayepi cajé quéama'pé pa'iyé. Maija'qué
joyo yo'oye quéayé, Maija'qué joyo yo'oye asaco-
hua'ina.

14 Maija'qué joyo peoqué cato iye ti asa ti'afie
peoji. Coa do'i peoyeje pa'ye asaye pa'iji. Iye cato
joyo aye a'é. Jare joyo pa'iye asacohua'ise'e asaye
pa'iji. 15Jepi nufiere pa'ni caqué si'aye asaqué api,
Maija'qué joyo paqué cato. Jaje pa'ini i pa'iyere
yecohua'ipi ca téjini de'huasi'i cajé yo'oye peoji.
16Jaje pa'ina, toyase'e caji: “Ejaé cuasaye asa ti'afie
peoji. Cui'ne Maija'quére paipi se ye'yaye peoji.”
Jaje pa'iquéta'are mai cato Cristo cuasayere paye.

3

Maija'qué Co'amaria Necaicohua'i Yo'oye

1Maija'qué do'ijé, yé'é mésarute ca maca cama'é
paé'é, Maija'qué joyopi cuaquéna, pa'icohua'ire
cayepi. Pahué, caye mésarupi Cristo ayere asa
ti'ama'cohua'ipi tsitu'uje pa'iohua'i pa'i do'ire.
Jaje pa'ina, paise'e yéye yo'ocohua'ire cayepi
cahué. 2 ]Jaje pa'ina, mésarute a'jifiere ye'yahué,
tsi mafia oje tsu'sucohua'ire yo'oyeje pa'ye. Jaje
ye'yahué, mésarupi jéa ao ani ti'ama'cohua'ije
pa'iohua'i pa'ijéna, fiaqué. Yureje ja yé'ta'a joyo
pa'iyere asa ti'ama'cohua'i pa'iy€, mésaru, paise'e
cuasayere ja yé'ta'api pa' ijé. 3Ja do'ire ja ye'ta a
paise'e cuasayere payé: yecohua'i payete fia €aye,

sa'fie péti yo'oye, cui'ne te'e cuasama'pé safiope
cuasayere cayere. Ja do'ire sehuoma'cohua'i
yo'oyere yo'oyé, mésaru. 4]Ja do'ire yecohua'i fieje
cayé: “Pablore ye'yequé a'é.” Yecohua'ipi cayé:
“Yé'é Apolosre ye'yequé a'é.” Jaje yo'ojé cani
mésaru coa paise'e cuasayere pa'icohua'i cayere
cayeé.

5 ¢Jaje pa'ito iquei'ni, Pablo? ¢Cui'ne iquei'ni,
Apolos? Yéqué cato coa Maija'quére necaicohua'l
a'é. Jaje pa'ina, yéquépi quéajéna, mésaru cato asajé
sehuosicohua'i a'é, mai Ejaéni. Pai fiape yéqué mai
Fjaé flaqué isise'eje pa'ye yo'ohué. 6 Yé'épi tafieje
pa'ye quéahué, Maija'qué cocare cui'ne Apolospi
tase'ere oco do'ecaiyeje pa'ye quéapi, Maija'qué
coca mésarute. Jase'e pa'iji, yéqué nese'e. Jaje
pa'iquéta'are tase'e meéofie cato Maija'qué yo'oye
a'é. Jaje pani Maija'quépi mésarute ai de'huaji, ite
cuasayena. 7 Maija'quépi iti fiese méafie cato neji.
Iti taqué cui'ne iti oco do'equé do'i peoyé. 8]Jaje
pa'ina, tacohua'i cui'ne oco do'equé si'a yé'qué
maca pa'iohua'ia'é. Jaje pa'iquéta'are Maija'quépi
pai fapere iohua'i nese'eje pa'ye saija'qué api.
9 Yéqué cato Maija'qué co'amafiare necaicohua'i
a'é. Mésaru cato i tsioje pa'iohua'i a'é.

Cui'ne mésaru Maija'qué hué'e'é. 10 Maija'qué
yéyere ta'fie yo'oye isise'eje pa'ye nehué. Yé'é cato
de'oyerepa hué'e ne huéose'ere gahué. Yé'é nesi
jeteyo' ]e yequep1 hué'e éméje'e cato nefie pa' 1]1
Jaje pa'iquéta'are pai fape fare pajé nejajé, éméje'e
cato. 11 Jesucristo api, iti du'ru huéocore paje pa'i,
quéco paquérepa, yequeé peoji. Jaje pa'ina, yecore
du'ru huéocore nefie peoji. 12Ico éméje'ena nefie

pa'iji, coa si'aye pai yéyeje pa'ye: oropi panita'a
yeque plata hue'yosi quénapi, jai do'i quénapi,
soqué tofiapi, ja'opi panita'a huecapi. 13Jaje nesi-
cohua'ita'are pai Nape nese'e fia mu'se ti'aéna,
tifiarepa fMaja'cohua'i a'é, pai fiape nese'e. Ja mu'se
cato pai fape nese'e toapi €o fafie pasipi. 14 Toaje
tiuma'a hué'e nesiquépi sai cuafioja'qué api, i nesi
do'i. 15Jaje pa'iquéta'are i nesicopi coa u hueséru
sai cuafiofie paja'qué api, i nesi do'i, ise'e jéaja'qué
api, jai hué'e ucona jéayeje pa'ye.

16 Mésaru a'é, Maija'qué hué'e. Ja hué'e cato
Maija'qué joyopi péani pai sito.  ¢Jaje pa'iye
meésaru hueseye? 17 Jaje pa'ina, paipi Maija' que
hué'ere co'a de'huacaito Maija' quep1 1te]e nejone
pa'iji. Maija'qué hué'e cato de'o co'sija'i hué'e a'é.
Meésaru a'€, iti hué'e.

18 Co'ye cosoma'pé pa'ijé'é. Iye yeja ta'fie
asayere al cuasaqué a'é cuasaqué pani, ja
cuasase'ere jeoni hueséquéje pa'i de'oni ye'yejé'e,
ta'fie asayere pare. 191Iye yeja pai ta'fle asayere
Maija'qué cato coa huesécohua'i yo'oye a'é
caqué fiaji. Jaje pa'ina, toyase'e caji “Diusupi
ta'fie asacohua'ire 1ohua i ta'fie yo'oyé cuasajé
yo'oyena ne taoji.” 20 Cui'ne caji yeque]e “EJaere
papi ta'fie asacohua'i cuasaye de'oye a'é caqué
faji.” 21 Ja do'ire paini ye'yejé jerepa pa'i a'é
cuasama'pé pa'ijé'e. Si'aye meésaru tsese'e pa'iji:
22 Pablo, Apolos, Pedro, 1ye ye]a ju'ifie, yure
pa iye, yequé mu'se pa'i ja'fie, si'aye mésaru tse
a'é. 23 Mésaru cato Cristo tsecohua'i a'é, cui'ne
Cristopi Maija'qué tsequé api.

4

Jesucristo Jéjo Saosicohua'i Nese'e

1Jaje pa'ina, yéquére cato Cristore necaicohua'i
a'é cuasajé najé'é. Yéqué cato Diusu cuasa néose'e
Na ti'a ma'fie queéacaija'cohua'ire nesicohua'i
a'é. 2Ja do'ire necaiqué cato i éjaé cuafiese'ere
si'a yé'qué maca yo'oquéna, necaiquére papi
yecohua'ije cuasajé fiajéna, yo'oqué api. 3 Jaje
pa'iquéta'are yé'é cato ai co'a ju'ifie pafié. Mésarupi
cui'ne yecohua'ipi yé'ére de'oye yo'opi panita'a
co'aye yo'opi cayere cui'ne yé'éja'a co'ye de'oye
yo'oye ca ti'afieje peoye. 1Ye'e cuasayepi yé'ére
safiope caye peoquéna, sihuaqué nufierepa pa'i
a'e cuasaye pe011 Ja do'ire EJaEpl caye pa’ 1]1
de'oji pamta a co'aji. Jaje pa'i do'ire meésaruse'e
de'oye yo'oqué api panita'a tayoqué api caye
paje'é. Uteje'e, Ejaé dai macaja'a, Ejaépi dani tifia
ifioja'queére. Ja maca pai flape jofioa cuasase'e fiafie
pa'iji. Ja maca Diusupi pai fiape yo'ose'eje pa'ye
isija'qué api, pai fnapere.

6 Maija'qué do'ijé, mésaru de'oye cuasajé pa'i
ja'fiere ifiosi'li caqué Apolos pa'iye cui'ne yé'é
pa'iye ifioqué quéahué mésarupi toyase'e pa'ina,
sa této saipe yo oma' pe pa'ijajé caqué. Ja do'ire
yéqué quease ere ye'yeni te'ire jerepa pa'i ap1
cuasajé cui'ne yequéni co'aqué api cuasama'pé
pa'ijé'e. 7 Maija'qué mésarute de'ocohua'ire
nepi. Mésaru tutupi ti'afle pahué. Jaje pa'ina,
Maija'qué coa isise'ere paye séte jerepa pa'iohua'i
a'é cuasama'pé pa'ijé'é.

8 Yure mésaru si'aye payé, mésaru yéye. Ja
do'ire mésaru pai éjaohua'ije pa'iohua'irepa néina,

pa'iyé. Jaje néina, yéquére huanéyei'é€, mésaru.
Sihuara'hué, mésarupi nufierepa €jaohua'i pa'ito,
meésaru ja're te'e coni cuafiesi'i caqué. 9 Yéquére
Jesucristo jéjo saocohua'ire Diusupi ]eteyOJena
nécopi cuasayé, huani jeoja'cohua'ire nécose' e]e
pa'iohua'ire. Jaje pa'ina, huifiaohua'i cui'ne si'a
pai yéquése'ere fiafié, iohua'i yo'ojéna, fiafiu'u cajé.
10 Cristo do'ire yéquére hueséohua'ire cayé, pai.
Cajéna, mésarupi Cristo ayere ai asasicohua'i a'é
cuasajé sihuayé. Yéquépi tutu peocohua'i pa'ijéna,
meésarupi tutu qué'iohua'i pa'iyé. Yéquére cato
pai coeyé, fiafle. Mésaruni €jachua'i a'é Cajé fafé.
1 Yureje ai yo'ojé ao €a ju' 1]e 0Co éa ]u ijé, cafiaje
peoquéna, paije co'aye yo Ojéna, cui'nme hué'eje
peocohua'ipi ai yo'ojé pa'iyé. 12 Yéqué jéfapi ai
tutunejé, cui'ne paipi péijé tea ju'itoje Maija' quépi
de'oye facaijaqué cahue. Pa1p1 josa yo'otoje
quécoyé. 13 Co'aye yo'ocohua'i a'é cayé, yéquére.
Jaje catOJe dahuére quécojé yehuoy€, de'oyepi. Iye
yeja ja'ju co'amaiia nejose'eje pa'iohua'ire fiafié,
yéquére iye mu'seje.

14 Jaje toyani toyama € paé'é, mésaruni
huajéya'ye ca quécosi'i caqué. Coa ai jerepa yé'é
mamajére séte yéhuosi'i caqué toyahué. 15 Mésarupi
Cristo coca ye'yacohua'ire diez mil paire pare
patoje yé'é te'i pa'iyé, mésaru ja'quéje pa'i, yé'épi
mésarute huaso coca du'ru quéasi do'ire. Ja
do'ire mésaruje Cristore sehuohué. 16 Jaje pa'ina,
meésarute caye. Ye€'é yo'oquéna, fMase'ere meésaruje
yo'ojé'é.

17 Jare caqué mésaru qué'rona jéjo saoyé, Tim-
oteore, yé'é¢ oiquéni, mai Ejaé do'ire yé'¢ ma-

maquéje pa'ini, nufierepa pa'ini. Jaépi mésarute
quéaja'qué api, yé'é Cristo Jesure sehuosiqué
yo'oqué pa'iye cui'ne yé'é si'a hue'fia sehuosico-
hua'i tsécare ye'yarojaifie quéase'ere. 18 Mésaru
acohua'i yecohua'i yé'é sani fiama'é pa'ija'qué api
cajé jerepa pa'iohua'i a'é cuasajé yo'oyé. 19 Jaje
pa'iquéta'are Ejaépi yéto esa sani Raja'qué a'é,
mésarute. Ja maca fasi'l, jerepa pa'iohua'i a'é
cuasacohua'i nejé pa'iye, coa cacohua'i pa'ima'pé
caqué. 20 Maija' qué cuarie te'te cato cocase'e caye
pe011 Maija'qué tutupl yo'ojé pa'iye a'é. 21;Iquere
yéye'ni, mésaru, y€'€pi sani tarapépi si'seyere yéye,
panita'a ai oi sani fiafiere yéye?

S

Yo'o Ma'fiere Yo'ojéna, Ca De'huaye

1 Mésaru aquépi sehuoma'cohua'ije yo'o ma'fiere
yo'oqué péca ja’ qu'é Néjoni néjore payeje paji cajéna
asaye 2 Jaje pa'iquéta'are mésaru ti co'aye yo'oji
cama'pé Cristore sehuocohua'ire pa'é cuasajé
pa'iye, ti co'a ju'ima' pe Jaje pa'ijéna, ye €pi yure
caye ja co' ayerepa yo osiquére eto saOJe €, mésaru
ja're pa'ima'é pa'ija'qué. 3 Jaro yé'é pa'ima'é
panije ja co'aye yo'ose'e asani ai coeyé. Jaje
pa'ina, yé'épi jarore pa'iyeje pa'yerepa iti co'aye
yo'osiquére coequé tsoe co'aji, cayé. 4Ja do'ire mai
Ejaé Jesucristo do'ipi mésaruse'e tsi'sijé'é. Tsi'sini
y0'0jéna, yé'é jarote mésaru ja're te'e pa'iyeje pa'ye
pasi'i, yé'é joyopi. Cui'ne Ejaé Jesucristo tutupi
jarote pa'ija'coa, mésaru ja're coni. > Ja maca tsi'si
sitopi co'aye yo'oquére huati éjaéna isijé'é, 1 capé

yéyere nejoja'quéna, nejoquéta'are joyose'e huaso
cuafoja'quére Ejaé Jesucristo dai maca.

6 Jerepa pa'iohua'i a'é cuasama'pé pa'ijé'é. A'ri
mafia o'sacopi huajé sépéna co'meto si'a sépé
o'saye pa'iji caye mésarupi asacohua'i a'é, aiohua'i
case'e. 7 Ai huano o'sa sépéje pa'ire co'aquére
eto saojé'é, mésaru de'ocohua'ise'e pa'ija'cohua'i,
huajé sépéje pa'iohua'ise'e. Egiptopi judio pai
etajé pa'ise'ere cuasajé aifieje pa'li pan pa'ijé'e,
ti co'mema'cohua'i. Cristo mai do'ire jucacaji'i.
Jaje pa'ina, jaé api, yéi ama mai eta huajése'ere
cuasajé yo'oqué. 8 Jaje pa'ina, mai eto huaso
cuafiosi mu'sere sihuajé nufiere papi cui'ne ta'fiere
papi sihuafiu'u, o'saye co'mema'a aoje pa'yere
papi. Si'sipi cui'ne tayo yo'oyepi coni sihuaye
parfiu'u. Ja cato ai o'sa sépéje pa'ye a'é.

9 Ja'mé toya saocore toyahué, co'aye
yo'ocohua'ire cui'ne néjo peoconi yo'ocohua'ire
tsioma'pé pa'ijé'é caque. 10 Jaje tsioma'pé
pa'ijé'é cani cama'é paé'é, iye yeja paini
tsioma'pé caqué jaiye co'amafia yécohua'ini,
co'amafia yahue imacohua'ini, yequere
Maija'qué a'é cuasacohua'ini cui'ne nomiohua'ire
yo'ocohua'ini. Jaje yo'oye pa'ito mésaru iye
yeja pa'iye peora'pi. 11 Yé'€ cato fieje cahué,
tsioma'pé pa'ijé'é, sehuohué caquépi ja yé'ta'a
yahue nomiore yo'oquére, co'amafia yahue
imaquére, jaiye co'amafia yéquére, Maija'quére
cuasaye jerepa co'amafiase'e  cuasaquére,
co'a coca caquére cono cuepequére. Jaje
pa'ire cato coni tsioni aima'pé pa'ijé'é, cahué.
1213 Sehuoma'cohua'ini tayoyé, maipi caye

peoji. Maire cato sehuosicohua'ise'ere fiaqué
ca de'huaye pa'iji.  Sehuoma'cohua'ire cato
Maija'quépi co'aji caye pa'iji. Jaje pa'ina, mésarupi
sehuosicohua'i aquépi tayoto ca de'huaye pa'iji. Ja
do'ire jaéte tayo yo'oquére mésaru ja're pa'iquére
eto saoye pa'iji, ponéma'qué pani.

6

Sehuosicohua'ise'e  Safiope Caye Pa'ito Ne
De'huaye
1 Je'nérepa mésaru aquépi yequeéni Saﬁope caye
pani tsoe saiji, pai yo'oye fia €ja€ qué'rona ne
de'huacaija'quére. ~ ¢(Me yo0'0jé jaje yo'oye'ni,
Maija'quére sehuocohua'ina quéama'pe?
2 Maija'quére sehuocohua'ina quéaye de'oji,
jaohua'ipi asani ne de'huaja'cohua'ire. Iye yeja
paiyo'ose'e mésarupica de'huaja'cohua'ia'é case'e
asacohua'i a'é, sehuoma'cohua'ire. Mésarupi jaje
yo'oja'cohua'i séte iye a'ri co'a coca mésaruse'e ca
de'huajé pa'ijé'é. 3 Cui'ne yequeje asacohua'i a'é,
mésaru, sehuosicohua'ipi huifiachua'i yo'ose'e ca
de'huaye pa'iji, case'e. Jaje yo'oja'cohua'i séte ai
]erepa iye yeja yure pa'iye mésaruse'e ne de'huaye
pa'iji. 4]Jaje pa'iohua'ita'a mésaru, iye yeja pa'iyere
sa'fie coca pani tsoe sehuoma'cohua'ina sani
quéayé, sehuosicohua'i pa'iye ti asama'cohua'ina.
5 Mésarupi pafiete yo'ore'ni cajé ai cuasajé
oijajé caqué cayé. ¢Mésaru aqué ta'fle asaqué
ti peoquéna, jaje yo'ore, sehuosicohua'i aquépi
iye yo'oye ca de'huaqué ti peoquéna, yo'ore?
6 Sehuosiquépi cajé sehuosiquére safiope caye
payere iye yeja €jaé sehuoma'quéna quéaye co'aji.

7 Mésaru safiope yo0'0jé cayepi tsoe co'a de'osico
pa'iji. Jaje pa'ito {Me yo'0jé quéco ma'fie'ni, mé'ére
safiope yo'oyere, cui'me mé'é co'amafiare ima
cuafionije? 8Jaje pa'iquéta'are mésarupi Maija'qué
do'ijjére nufierepa yo'oma'pé co'amanare yahue
imajé yo'oyé.

9 Mésarupi asayé, nufierepa yo'oma'cohua'i
Maija'qué cuafie te'te coni pa'lye ti peoye.
Jaje pa'ito co'ye meésaruja'a cosoma'pé pa'ijé'e.
Maija'qué cuafie te'te pa'iye peoji, pai de'huasi
diusuohua'ire secohua'i, huejama'cohua'ipi
yo'ocohua'i, huejasicohua'ipi yequé nomiore
panita'a émére yo'ocohua'i, émeéohua'ija'a
yo'ocohua'i. 10 Cui'ne co'amafia yahue
imacohua'i, co'amafiase'e ai oicohua'i, cono
cuepecohua'i, co'a coca yequéna queacohual
jerepa jaiye curlque nefiu'u cajé cosojé necohua'i,
si'aohua'i jaje yo'ocohua'i ti'afie paja'cohua'i
a'é. 11 Jaje pa'iohua'i paé'é, mésaru acohua'i.
Pa'isicohua'i 1p1 yure cato mai Ejae Jesucristo
yo'o do'ipi cui'ne Maija'queé joyo yo'o do'ipi tsoa
tosicohua'i pa'iyé.  Maija'quéna isisicohua'ipi
pa'iyé, Maija'qué cajeohua'i de'oni.

Mai Capé Cato Maija'qué Tse

12 Si'aye yo'oye pa'iyé, mai. Jaje pa'iquéta'a
yeque yo'oye cato cocai ma'fie a'é, maire. Jaje
pa'ina, de'hua fiaqué pa'iyé, te'e co'amafia ai yé
hueséna, ja yéyepi jo'yva ne huesoyere coequé.
13 Etatu'u cato ao aija copi pa'iji cani pai nuﬁerepa
cayeé. ]a]e pa'iquéta'are Maija' quep1 étapé cui'ne
ao nejoja'qué api. Pai capé coa si'a nomiohua'ire
yo'oyere caqué pa'iji cani coa tayo cayé. Pai capé

cato Ejaéni pacacaico cui'ne Ejaépi pai capére paca-
caiji. 14 Jaje pa'i do'ire maire Diusupi i tutupi
ju'isicohua'ini huajécohua'ire huéoja'qué api, Jesu-
cristore huéose'eje pa'ye.

15 Pai fiape mésaru Cristo capé acohua'i a'é.
¢Y@'é Cristo capé aquépi si'a éméohua'ire yo'ocona
tsioye de'oque? Ai co'aji, me neni tsioye'ni.
16 Mesarup1 tsoe asay€, émeépi si'a €éméohua'ire
yo'ocona tsioni io capena tsioye pa' 1]1 Jaje ca]1
toyase'e 1yere Najé'é: “Te'ije pa'iohua'i tsioye pa' 1]1
cayaohua'i pa'isicohua'ita'a caji.” 17 Jaje pa'ye
paipi Jesucristona tsioni te'ije pa'iohua'i de'oyé, i
joyona tsiosicohua'i pa'i do'ire.

18 Huejama'cohua'ipi pani nomiore yo'oyere
yo'oma'pé catijé'é. Ja cato capé nejofie a'é. Yeque
tayo yo'oye cato émeéje'ese'e co'aye nerie a'é. Ja
do'ire ti ja yo'oma'pé pa'ijé'é, capé co'a de'huaye
a'é. 19 Mésaru capé Maija qué joyo pa'i hué'e a'é.
Ipi mésarute pa'iji. Jaje pa ina, mésaru capé mésaru
tseco peoji, Maija'qué tsecoa. 20 Maija'quépi
jai do'i hueropi, mésarute ai yo'osi do'ipi. Ja
do'ire mésaru Maija'quére ai 0ijé mésaru capépi i
de'oyerepa necaiye ifiofie pa'iji.

7

Huejayere Yéhuoye

1 Yure cato mésaru sejé toyase'ere sehuosi'i:
émépi nomiore ti yo'oye pato ai de'oji, me
co'aquémi. 2 Jaje pa'iquéta'are jaiye co'aye
yo'oyepi pa'i do'ire pai hiape néjore paye pa'iji,
cui'ne nomiohua'ije pai fape €jére paye pa'iji.
3 Ejépi néjo yéyeje yo'oqué pa'iye pa'iji, jé séte.

Cui'ne néjoje éj€ yéyeje pa'ye pa'iye pa'iji, néjo séte.
4 Néjo cato &jé tsecoa. Ejé api, iti tse aqué. Ejé cato
néjo tsequé api. > Jaje pa'ina, €jé yéye panita'a néjo
yéye pa'ito paiié cama'pé pa'ijé'é. Cayaohua'i yure
tsoe maca yo'oma'pé Maija'quése'ere sefiu'u cani
yo'oma'pé sejé pa'ijé'é. Ja jeteyo'je cui'naohua'ipi
tsioni pa'ijé'é. Mésaru pa'iyepi yo'ojéna, mésarute
quéco ti'ama'péna Satandspi co'aye yo'oyena ne
taoma'qué de'hua fiajé'é.

6 Mésaruni yéhuoqué caqué cuafiema'é pa'iyé.
7Yeé'€ cato si'aohua'i yé'é€je pa'iohua'ise'e pa'ijé'e,
cuasayé. Cuasaquéta'are Maija'quépi pai fapere
tifie tutu isipi.

8 Huejama'cohua'ire cui'ne hua'jeohua'ire cayé
huejaye pato jerepa de'oji, ye€'€je pa 'iohua'i pa'ito.
9]aje pa'iquéta'are queco ti' anep1 peoto huejayepi
de'oji. Co'aji, coa éaju'ijé ai yo'ojé pa'iye.

10 Huejasicohua'ire cato cuafiefié, €jére jeocoye
ti peoji. Ja cato yé'ése'e caye pafé. Ejaérepaje jaje
cuafieji. 11 Jaje pa'iquéta'are néjopi €jére jeocosico
pani yequére huejaye peoji, panita'a cui'naéna co'i
cofie pa'iji. Ejéje néjore jeocoye peoji.

12 Tye cato yé'épi cayé, Ejaérepa case'ere caye
parié. Sehuosiquépi sehuoma'coni nomiore
paquéna, iopi de'oye i ja're pasi'i cuasaco
pa'ito jeocosi'i caqué yo'oye pajé'é. 13 Yeque
sehuosicopi sehuoma'quéni pacona, ipi de'oye
io ja're pasi'i cuasaqué pa'ito jeocosi'i caco
yo'oye pajé'e. 14 Jaje pa'ina, sehuoma'quépi
HEJO sehuosicore pa do'ire Maija'quéna isisiquéje
pa'iji. Cui'ne nomioje sehuoma'copi sehu051quem
€jére pa do'ire Maija'quéna isisicoje pa'ico. Jaje

yo'oye peoto mesaru mamajepi sehuoma'cohua'i
mamajéje pa'iohua'l co'acohua'i patira'hue.
Jaje patira'sicohua'ita'a yure cato de'ocohua'i
pa'iyé, Maija'qué fia hue'fia. 15 Jaje pa'iquéta'are
sehuoma'quépi panita'a sehuoma'copi jeosi'i
cato de'oji cajé'é, ai oima'pé sehuosiquépi
panita'a sehuosicopi ai yo'ojé pa'ito co'aji.
Maija'qué cato de'oye sihuajé pa'ijé'é caqué
soipi, maire. Jaje pa'iquéta'are ai yo'ojé pa'ito
co'aji. 16 Néjo sehuosicopi éjé sehuoma'quére
huasora'se'ere hueséco panita'a éjé sehuosiquépi
néjo sehuoma'core huasora'se'ere hueséji.

17 Mésarute soi maca pa'ise'eje pa'ijé, pai fapere
Ejaé ne]e é caque isise'eje pa'yeyo!' ojépa'ijé'e. ]a]e
cuafiequé ye'yaye, si'a hue'iia sehuosicohua'i pa'i
tsécare. 18 Cui'ne cuiri ca'ni téasiquéni Maija'quépi
soisiqué pa'ito jare jaje pa'ipi Maija'quére tuijé'é.
Ca'ni téama'quéni soisiqué pa'ito jare téama'quépi
tuijé'é, Maija'quére. 19 Ti cocai ma'fie a'é, cuiri
ca'ni téaye cui'ne téa ma'fieje. Ti cocaiye cato
Maija qué cuafiefiere de' oye sehuoye a'é. 20 ]aje
pa'ina, pai fiape pa'iye pa'iji, Ma1]a qué i soima'né
pa ise' e]e pa 'iohua'i. 21Jo'yaé pa'isiqué pam co'a
ju'ima'é pa'ijé'é. De'hue eta huajéye pa'ito eta
huajéjé'é. 22 Jo'yaé pa'ina, Maija'quépi soisiqué
pa'ito jo'yaé peoqué ponéji, mai Ejaére necaiqué
ponéni. Jo'vaé peoquéni Cristopi soina, Cristo
jo'yaé de'oye pa'iji. 23 Mésarute Maija'quépi jai
do'i hueropi Ja do'ire pai jo'yaohua'i pa'ima'pé
pa'ijé'e. 24 ]a]e pa'ina, Maija' qué do'i 1]e ja yé'ta'a
Ma1]a que mésarute soima'nmé pa'isi macare
pa'ijéta'a Maija'qué fa hue'fiana de'oyerepa



1 CORINTIOS 7:25 xviil 1 CORINTIOS 7:32
pa'ijé'é.

25 Huejama'cohua'ire cato mai Ejaé cuafiese'e
peoji. Jaje pa'iquéta'are ye'é cuasayepi caye
y€y€, mesarute. Mai E_]aepl yé'ére oi huasosiqué
séte Nufierepa caji cajé asacalquere papi cayé.
26 Mésarute cayé, huejama'pé pa'ito jerepa de'oji.
Cui'ne quéasi'i, iye mu'sefia co'a mu'sefia'é. Jaje
pa'ito me huejaye'ni. 27 Huejasiqué cato néjore
jeocoye peoji. Huejama'qué pani huejasi'i caqué
nomiore co'ema'é pa'ijé'é. 28 Jaje pa'iquéta'are
meé'épi huejaqué pani co'aye yo'oye pafié. Nomi
tsiopi huejaco panije co'aye yo'oye paco. Jaje
pa'iquéta'are huejasicohua'i cato ai yo'oja'cohua'i
a'é. Jaje pa'ina, yé'é cato iye ai yo'oyepi peojaqué
caqué huejaye pafiepi jerepa de'oji cayé.

29 Ma1]a qué do'ijé, mésarute cayé, mai iye yeja
pa'iye a'ri técahué maca pa'iji. ]a]e pa'ina, yure
cato hue]asmohua ipi hueja ma'fieje pa'iohua'i
pa'iye pa'iji, mai EJae co'amariare jerepa cuasajé.
30]ye yeja mai pa' 1ye cara]al]a coa. Ja do'ire oico-
hua'i panije oima'pé pa ijé'e. Sihuacohua'i panije
sihuama'cohua'ije pa'iye pa'ijé'é. Co'amafiare
huerosicohua'i panije co'amafiare peocohua'ije
pa'iye pa'ijé'é, mai Ejaé ayere neja'qué caqué.
31 Iye yeja co'amafare de'oye a'jifie ti'ajé jaiye
pacohua'i pani co'amafiare sihuama'pé pa'ijé'e.
Peocohua'i pa iyeje pa'ijé'é. Mésarupi asaye iye
yeja carajaija'coa cajé. Ja do'ire iye yeja co'amafia
sihuaye peoji.

32Yé'é cato yéyé, mésarupi iye yeja co'amaniare ai
cuasajé co'a ju'ima'pé pa'iyere. Jaje pa'ina, émépi
huejama'qué pani Ejaé co'amafiase'e cuasaqué ite

de'oye ifiofiere caqué yo'oji. 33]Jaje pa'iquéta'are
hue]a31que cato iye yeja co'amafiare cuasaqué
co'a ju'iji, néjore de'oye neca1yere cuasaque Jaje
pa'ina, cayaye cuasaye pa'iji. 34Jaje cui'ne huejasi
nomioje iye yeja co'amafiare co'a ju'ico io €jére
de'oye yo'ocaiyere cuasaco. Jaje pa'iquéta'are
nomi tsio cato mai Ejaé co'amaiiase'e cuasaco io
capé cui'ne io joyo Maija'quéna isisicopi pa'ico.

35 Jaje cani mésaru de'oye pa'iyere caqué caye.
Huejama'pé pa'ijé'é caye pafié. Coa ai jerepa Ejaé
yéyese'e cuasajé de'oye pa'ijé ise'ere necaiyere
caqueé queéaye.

36 Te'ipi i huejaja'co ai de'o hueséo cuasaqué
iona yeéyere quécoma'qué pani huejaje'é. Co'aye
yo'oye paji. De'oye yo'oji. 37 Jaje pa iqu'éta are
yequépi i yeyere mefie quécoqué pam huejaja'core
huejaye pa31 i cuasa néopi. Ja yo OqUéna, i ]oyop1
cuasaqué yo'o do'ire de'oye yo'oji. 38 ]a]e pa'ina,
huejaja'core huejasiqué cato de'oye yo'oji. Cui'ne
huejaja'core huejama'qué jerepa de'oye yo'0ji.

39 Néjo cato é&jéni tsiosico paco'é, te'i de'ojéna.
Ejé ju'isi maca te'o de'oni ja maca yureta'a nomi
tsioje pa'io de'oco. Ja maca huejaye yéni hue-
jaye pa'iji, Maija'quére sehuosiquéni. 40 Jaje
pa'iquéta'are yé'é cato cuasayé, hueja cofie pafiepi
jerepa de'oji. Jaje cani yé'éje Maija'qué joyo
paquépi cayé cuasaye.

8

De'huasi Diusuohua'ina Ao Isiye
1 De'huasi diusuohua'ina ao isiye ayere toy-
ayé, mai si'aohua'i ta'fie cuasacohua'i a'é. Jaje

pa'iquéta'are ta'fie asaye cato coa jerepa pa'i a'é
cuasayena nerfie a'é. Jaje pa'iquéta'are paire oiye
catojoyo pa'iye fiese méocaiye a'€, cocaiye a'é. 2Jaje
pa'ina, de'hue asaye, cuasaquére ja yé'ta'a asa
ti'afierepa carapi. 3Jaje pa'iquéta'are Maija'quépi
Naji, ite oiquére pare.

4 Maipi asayé, pai de'huasi diusuna ao isise'e
ayere aifiere cayé. Pai de'huasi diusu iye yeja
coa pa'iji, te'i Maija'quése'e irepa pa'iji, yequé
diusu peoyé. > Ja yé'ta'a ma'témore cui'ne iye
yejare jai pai diusuohua'i cui'ne éjaohua'i pa'iyé
cuasato, jai pai diusu cui'ne &jaohua'ije pa'iyé.
6 Jaje pa'ijéta'are maire cato te'i Diusu pa'iji,
Maija'quése'e. Maija'quépi si'aye de'huapi. Jaje
pa'ina, i do'ipi pa'iyé, mai. Cui'ne te'i Ejaé pa'iji.
Jaé cato Jesucristo api. Ija'a do'ire pa'iji, si'aye
cui'ne maije.

7 Jaje pa'iquéta'are yecohua'i iye yé'é
yure quéaye asa ti'afie pafié. Jaje pa'ina,
sehuosicohua'ita'a pai de'huasi diusuni iohua'i
sejé ye'yase'epi ja yé'ta'a pa'ina, pai de'huasi
diusuni isisi hua'i co'aji aifie cuasayé. Cui'ne
iohua'i cuasaye tutu peo do'ire si'si a'é cuasaye,
co'a diusure isise'ere aini. 8 Mai ao aifiepi
Maija'qué maire oiye ti'afie peoji. Jaje pa'ina,
aisi do'ipi de'ocohua'i pa' 1ye]e peoji. Cuime aisi
do'ire jerepa co'acohua'i pa'iyeje peoji. 9 Jaje
pa'iquéta'are de'hua fajé'é, yo'ojé si'aye asa
ti'ama'cohua'ini tutu peocohua'ini co'a de'huaye
meésaru si'aye de'oye ai do'ipi. 10Jaje pa'ina, mé'épi
si'aye asaquépi pai de'huasi diusure isise'ere ai
fiu'ina, si'ayerepa asa ti'ama'quépi fiaji. Naniije aiji

ja yé'ta'a co'aji cuasaquéta'a. 11Jaje cuasaquéta'a
ai do'ire mé'épi do'i qué'i pa'iyé, ani ifio do'ire ja
maca yureta'a mé'épi Cristo ite jucacaisi do'ire
sehuosiquéni si'aye mé'é asa ti'a do'ipi i asayere
nejocaiyé. 12 Tutu peocohua'i Maija'quére a'ri
mafla cuasayere nejocai do'ire, mésaru Cristoni
safiope yo'oyé. 13]Ja do'ire aifie pafiepi jerepa de'oji.
Co'aji, yé'é ai do'ire Maija'qué do'iquére ne tao.

9

Maija'qué Jéjo Daocohua'i Yo'oye

1Yé'ére cato si'aye de'oye yo'oye pa'iji. Ta'tépo
peoji, Maija'qué jéjo daoquére séte. Mai Ejaé Je-
sucristore yé'é fiaco capi Nasiqué a'é, cui'ne yé'é i
coca quéasi do'ire mésaruje sehuosicohua'i pa'iye.
2 Jaje pa'iquéta'are yecohua'i cato ye €re caye,
Ma1]a que ]Q]O daoma'qué api. Jaje pa'itoje mésaru
y€'é quéaquéna, Cristo coca sehuosicohua'ise'e
Maija'qué jéjo daosiquére papi cayé.

3 Yé'ére safiope cacohua'ire fieje safiope
sehuoqué quéayé. 4 YE'€ si'aye aofie cui'ne gcuaye
aifie pa'iji, cui'ne ucuye pa'iji, Maija'qué jéjo
daoqué pa'i do'ire. 5 Cui'ne sehuosiconi huejani
cuarojaifie de'oji. Mai Ejaé jéjo daocohua'i cui'ne i
yo'je tsi cui'ne Pedro yo oyeje pa'ye yo'oye de' oji
¢Me ta'tépo pa'iquémi, yé'ése'ere? 6 ¢Bernabe cui'ne
yé'é coni Maija'qué do'ijé cocaima'péna yeque
]enap1 co'amafia nejé Maija'qué coca quéajé pa'iye
pa' 1]1 cuasaye mésaru? 7 CIqueipi soldado de'oni
i pa'i do'i saiqué pa'iye pa' 1que 'mi?  ¢Iqueipi
tsio neni quéquéna, téani aima'qué pa'iqué'ni?
¢lqueipi yéi fiama oje dé'sequéta'a ucuma'qué

pa'iquémi? 8 Jaje pa'ina, paise'e cuasaqué caye
a'é cuasama'pé pa'ijé'é. Moisés cuafiese'eje
cui'ne caji yé'ése'e caye pafié. 9 Cuafiese'epi toya
pépéna toyase'e pa'iji, fieje: “Iti ca po'te saihué
té'ijjai po'tequére duruhuequére yé'opo séama'pé
pa'ijé'é, ise'e ai nejaqué.” Jaje cani Maija'qué
duruhuequése'ere oi cama'é paji'i, 19 maini
caqueé coa ifloqué. Ja cato capi, maire. Yecohua'i
cocai ja'fiere capi. Jaje pa'ina, sehuosicohua'ipi
Maija'qué coca quéacaicohua ire cocaiye pa'iji,
co'amariapi. Taja'to a'ji yeja nequé cui'ne huea
po'teque lohua'i tsio quéise'ere pajajé cuasajé
yo'oyé. 11 ;jaje pa'ito mésaru joyo pa'i cocare
pare (uéasicohua'ini mésarupi mésaru co'amanfapi
cocaiye co'aqué? Pani de'oji, yéquére cocaiye.
12 Yecohua'ire ai pa'fie pa'iohua'ini mésaru de' oye
cocaicohua'i a'é yeéquére jerepa cocaiye pa'iji,
mésarute Maija'qué coca quéasicohua'ire.

Jaje pa'iquéta'are yéqué mésarute cocaijé'é caye
pahué. Coa ai jerepa quécojé yéqué jéhapi nejé
aé'é. Cristo coca quéayere mésarupi josa yo'oye a'é,
cuasama'cohua'ini cajé. Jaje yo'ohué. 13 Mésarupi
tsoe asacohua'i a'é. Maija'qué hué'e facaicohua'i
cato iote pa'i co'amafapi pa'icohua'i a'é, cajé.
Hua'ire €ojé Maija'quére se hue'fia cocaicohua'ije
Maija'quéna isisi hua'ire aicohua'i a'é. 14 Huaso
coca quéacaicohua'i cato, huaso coca quéa do'ipi
pa'iye pa'iji caqué mai Ejaé nepi. 15Yé'€ jaje quéa
do'ire sai cuafiofie pa'iquéta'a sai cuafiofie pahué.
Cui'ne jaje toyani toyama'é pa'iy€, mésarupi isijajé
caqué. Coa ai jerepa yé'é ne do'i sihuayere yeco-
hua'ipi sioyere coeyé. Ju'ifiere jerepa de'ora'pi

cuasayé, yé'é ne do'i sihuayere sioto.

16 Jerepa pa'i a'é cuasaqué quéaye pafié,
Maija'qué coca quéani. Yé'ére cuafie néose'ere
ne ti'afie pa'iji. Yé'épi Maija'qué coca quéama'qué
pani teaye pa'iyé. 17 Jaje pa'ina, yé'épi nefie yé'é
sihuaqué yo'onita'a yé'é do'ire isise'e payé. Jaje
pa'iquéta'are yé'épi josa coenije nefie pa'iji, cuafie
néose'e pa'ito me pafiemni. 18 Huaso coca quéa
do'ire se'fie pa'ita'a sihuaqué sema'é pa'iyé, huaso
cocare asacohua'ipi saifie peojaqué caqué. Jare
caye, yé'e sihuayere

19 Pai jo'yaé peoquéta'a si'achua'i jo'yaé
de'ohué, Cristona ]a1 paire dacasi'i caque 20 ]udlo
pai ja're coni pa'ini judio pai yo'oyeje pa'ye
yo'oqué pa'iyé, judio paini Maija'qué te'tena dasi'i
caqueé. Jaje cani cay€, Moisés cuafiese'ere sehuojé
yo'ocohua'ire nesi'i caqué yo'oyere. Yé'é cato
nufierepa ja cuafefiere pa'ima'quéta'a iohua'ire
Maija'quéna dasi'i caqué yo'oyé. 21 Cui'ne Moisés
cuafiese'ere asama'cohua'i ja're pa'i iohua'ije pa'i
de'oyé, Maija'quéna iohua'ire dasi'i caqué. Ja
yé'ta'a Diusu cuafiese'ere pa'iyé, Cristo cuafiefiere
sehuoqué pa'i do'ire. 22 Tutu peocohua'ire
Cristona dasi'i caqué iohua'ije pa'i de'ohué. Pai
Napeje pa'i de'ohué, de'hue te'ohua'ise'e huaso
cuafiosicohua'i pa'ijajé caqueé. 23Jaje yo'oyé€, huaso
coca quéayere paipi ]erepa asajajé caqué. Cuime
huaso cocapide'o co'amafiaisiyere yecohua'i coni
pajajé caqué yo'oye.

24 Hué'huéni  co'amafia imafiu'u  cajé

hue'huecohua icatosi'aohua'ihué'hué hueocohua i
a'e. ]a]e yo'osicohua'ita'a ti'ama'cohua'i a'é,

co'amaifa. Ti'ama'péna, coa te'i iti de'hue

nesiquése'e co'amarfia saqué api. Jaje pa'ito
mésaruje ai cuasajé hué'huéjé'é, co'amana ifiu'u
cajé hué'huéyeje pa'ye. 25 Si'achua'i safiope yo'ojé
ca'a yo'ocohua'i si'aye ca'a yo'orojaifie jeoni
Nare pajé yo'ocohua'i a'é, coa carajai co'amarfiare
imafiere cajé yo'ojéta'a. Jaje pa'iquéta'are mai cato
ti pani hueséyere pare ti'afiu'u cajé yo'oyé. 26 Jaje
pa'ina, yé'é cato coa huesé hué'huéma'é pa'iy'é,
cui'ne peo de'otona té' caqué huaiyeje pa'ye
yo oma'é pa'iyé. 27 Capere cuafiefié, coa ai jerepa
yé'é capére té'caqué yo oyé, de'oye sehuocalyere
caqué. Yecohua'ise'ere de'oye sehuoye pa iji
caqué ye'ya téjini yé'épi ye'yama' que pa'ija'qué
caqué eto cuafiofiere coequé jaje yo'oyeé.

10

Itire Pa'é Cuasayere Safiope Saqué Yéhuoye

1 Maija'qué do'ijé mésarute quéasi'i, mai aipé
yo'ojé pa'ise'e, si'achua'i mai aipé Maija'qué
sirio hué'ehuére pa'ahué'é. Cui'ne si'aohua'i
jai Maja'ifiaje je'a'hué'é. 2 Iye yo'o ja'fiepi
si'aohua'i Moisésre tuicohua'i pa'iye ifioa'ji'i, oco
do cuafiofieje sirio hué'ehuére cui'ne jai Maja'ifiaje
této saijé pa'i ja'fiepi. 3 Cui'ne si'aohua'i Maija'qué
isisi ao a'ahué'é. 4 Cui'ne si'aohua'i Maija'qué
isisi oco ocua'ahué'é, joyo ayere ucuhué.
Iohua'ire sai saqué Cristo quénaoje pa'irepa
joyo ocore ocua'ahué'é. > Jaje pa'iquéta'are jai
pai fasicohua'ita'a, cuene yejana jujua'hué'e,
Maija'qué yéyeje yo'oma'pé pa'isicohua'ire.

6 Iye yo'ose'e cato maire quéaye a'é, jaohua'i
yo'ose'eje pa'ye yo'oma'pé pa'ijé'é caqué. Jaohua'i

cato co'ayere yé do'ire jujua'hué'é. 7Jaje pa'ina,
mésaru cato pal de'huasi diusuohua'ini sefiu'u
cajé yo'oma'pé pa'ijé'é, jaohua'i yo'ose'eje pa'ye.
Maija'qué coca toyase'e caji: “Ao aijé cono ucujeé,
ja jeteyo'je jai pai tsi'sijé pairajé sihuajé yo'ohué.”
8 Jaje yo'ocohua'ipi te'e mu'sepi veinte y tres mil
jujua’hué'é, yequé nomiohua'ire cuine yequé
éméohua'ire yoo do'ire. Jaje pa 'Ina, jaohua'i
yo ose'eje pa'ye yo'oma'pé pafiu'u, mai cato.

9 Maija'quére nefiafiu'u cajé Sanope yo'o do'ire
aflani ao jujua'hué'é. Jaje pa'ina, Maija'quére
safiope yo'oye pafiu'u. 10 Maija'qué de'oye
yo'oma'aji'i, carojaé'é. Jaje yo'ojé ca do'ire
huifaépi dani huanijea'ji'i, jaohua'ire. Jaje pa'ina,
M?ija'quére co'aye yo'0ji carojaifie pafiu'u, mai
cato.

11 Si'aye mai aipére yo'ose'e cato maire ifiofie
a'é, téji mu'sefa pa'icohua'ire, maipi cui'ne yo'oye
pajajé caqué. 12 Nufierepa de'oye pa'iyé cuasaqué
pani, de'hua fiajé'é yo 'oqué ta'afie. 13 Nefafie
pa'ina, mésaru ai yo'oyeje pa'ye yecohua ije
ai yo'ojé pa' 1ye Mésaruse'e ai yo'oye pafié.
Nefiafie cato cui'ne pa'ye a'é, si'achua'ire. Jaje
pa'iquéta'are Maija'quépi mésarute mésaru queco
ti'afie jerepa nefafie €seja'qué api. Jaje pa'ina,
Maija'quéna quéco pajé'é, jaépi necaija'qué api
cuasajé. Jaje pa'ina, nefiafiepi pa'ina, Maija'quépi
eto huasoja'qué api, ai yo'oyere quécojajé caqué.

14 Si'aye Ma1]a querepa peoyere Mal]a qué api
cuasajé yo'oye yo'oma'pé pa'ije'é, Maija' que
do'ijé mafia. 15 Mésaru cato ta'fie pa'iohua'i a'é.
Jaje pa'ina, cayé se mésarupi yé'é case'ere ai
cuasani fafie pa'iji. 16 Mai de'o ucu duruhué

ucuyé Maija'quére de'oji, cajé pépa maca Cristo
tsie da'cana tsioyé, te'ije pa'iohua'i ina. Cui'ne
panre huahueni ainije Cristo capéna tsioyé, te'ije
pa'iohua'i ina. 17 Jai pai mai pa'ijéta'a te'oni
si'aohua'i pan ai do'ire te'e capé acohua'i pa'iyé.

18]aje pa'ina, fiajé'é, cuine judio paini. Jaohua'i
je'qué Mal]a quéna isiyé cajé yo'osicohua'ire ai
do'ire ioja'a iohua'i acohua'irepa pa'iyé. 19 Jaje
cani cama'é pa'iyé, pal de'huasi diusupi do'i
qué'ye a'é caqué. Panita'a pai de'huasi diusuna
hua'i isise'epi jerepa do'i qué'ye pa'iji cama'é
pa'iyé. 20 Yé'é cato cayé sehuoma'cohua'ipi
Maija'quéna hua'i isiyé cajé yo'oni huatiohua'ina
isiyé. Jaje pa ina, ye'é cato meésarute €seye,
huatiohua'i ja're coni pa'iye. 21 Huati ucu
duruhué ucuye ti peoji, mai Ejaé ucu duruhué
ucucohua'ipi. Ejaé mesana ao aicohua'ipi huati
mesa aifie ti peoji. 22 Ejaépi oi péijaqué cajé huatire
sihuajé yo'oye co'aji. I jerepa tutu qué'iohua'i
peoyé, coa teaye pa'iohua'i mafapi.

Sehuosicohua'i Yo'oye Cui'ne Oiye

2? Maipi si'aye yo'oye nefie pa'ii.  Jaje
pa 'iquéta'are yeque cato cocal ma'fie a'e. Si'aye
yé'é yéyeje pa'ye yo oye pa'iji. Jaje pa iquéta are
yeque cato joyo pa'iye fiese méifie cocai ma'fie a'é.
24Jaje pa'ina, yecohua'i de'oye pa'i ja'fiere cuasajé
de'oye yo'oye pa'iji. Co'ye de'oye pa'iyere cuasajé
yo'oye co'aji. 25 Jaje pa'ina, ao huero hue'fia
isiyere coa hueroni aijé'é. De'huasi diusuna
isise'e pa'ima'qué cuasajé sema'pé pa'ijé'é, ai
cuasaye peojaqué. 26 Iye yeja cui'ne si'aye iote
pa'iye Maija'qué tse a'é.

27 Panita'a sehuoma'quépi ao aijé'é caqué
huéouna, sehuoni i hué'ena saisicohua'i pani,
de'huasi diusure isise'e pa'ima'qué cuasajé
sema'pé coa si'aye i aofie aijé'é. 28 TJaje
pa'iquéta'are yequépi meésarute quéa'fie pa'i api,
iye hua'i pai de'huasi diusure isise'e a'é caqué.
Jaje quéaru aima‘pé pa'ijé'é. Meésarute quéasiqué
cuasayere co'a de'huayere coejé aifie pajé'é. 291ye
cato cayé yeque co' aye a'é, cuasayere. Meésaru
cuasayere cama'é pa' 1ye

Jaje pa'iquéta'are paipi seti'fie pa'iohua'i a'é.
iMe neni yé'é yéyeje yo'oyere yequépi haqué
yo'oji ca de'huaye pa'iquémi? 30 Y&'épi tsoe
Ma1]a quére seni de'huani aiqué pa'ito ¢me neni
yé'é aifiere yecohua'ipi ca de'huaye pa' 1que 'mi?
31 Aifiepi ucuyepi, cui'ne co'amafia yo'oyepi
Maija'qué de'oquére pa'ni cajé sihuayere yo'ojé'é.
32 Sehuosicohua'ire, judio paire cui'ne judio pai
peocohua'ireje si'achua'ire co'aye ne ifioma'pé
pa'ijé'é. 33 Jaje pa'ina, yé'é si'aohua'ire de'oye
yo'osi'i caqué yo'oyé. Yé'é yéyere yo'oma'é
pa'iyé. Jaohua'ije si'aohua'i de'oye cuasajé huaso
cuafiosicohua'i pa'ijajé caqué yo'oyé.

11
1 Jaje cuime mésaruje yé'é yo'o ifiose'eje pa'ye
cui'ne yo'ojé'é. Cristo yé'ére yo'o ifiose'eje pa'ye
yo'oyé, ye'éje.

Nomiohua'i Maija'quére Se Hue'fia Pa'iye
2 Maija'qué do'ijé, sihuayé, mésaru yé'ére si'ané
cuasajé yé'é ye'yase'eje pa'ye pa'ijéna. 3 Jaje
pa'iquéta'are iyeje asajajé caqué quéayé. Cristo

cato si'a éméohua'i méfie &jaépi. Ejé cato néjo méfie
éjaépi, cui'ne Diusu cato Cristo méfie €jaépi. 4Jaje
pa'ina, émeépi i siopé cafiapi puani Maija'quére
sequé pa'ito co'aye fa cuafoji. Cafia puasi
do'ipi Cristore &jaére pare cuasama'cohua'ipi
jaje yo'oye pa 'jji. 5]Jaje cui'ne nom10p1 io siopé
cafiapi puama'o Maija'quére seco pa'ito pamta a
Maija'qué qué'ro ayere asase'ere quéaco pa'ito,
co'aji éjéni huajéya'ye fia cuafloji, nafila peo
hue'fiarepa téase'eje pa'iopi quéa do'ipi. Ejépi
jerepa pa'i caye ifiofie a'€, s_iopéna cafapi puafie
cato. 6 Nomiopi siopé puama'o pani nafiare peo
hue'fiarepa hueo jeojaco, te'ere pap1 Jaje pa'ina,
nafare hueo jeoni huajéya'ye pa'ima'copi cuasani
puajaco, io siopé. 7 Emé cato i siopé puafie peoji,
Maija'quéje pa'ire de'huasiqué me puaqué'ni. Jaje
pa'ina, émé cato Maija'qué de'oquérepa pa'iyere
ifiocai pa'iji. Jaje pa'iquéta'are nomio cato émé
de'oqué pa'iyere ifiocaio pa'ico.

8 Maija'qué émeére de'hua maca nomio ayepi
nefie papi. Nomiota'are émé ayepi de'huapi.
9 Eméni caqué Maija'qué nomiore nepi. Nomioni
caqué émeére nefie papi. 19Ja do'ire huifiachua'ire
ifiofiere caco nomio io siopéna capipe'pésico pa'iye
pa'iji. 11Jaje pa'iquéta'a mai sehuosicohua'i pa'iye
cato nomio peoto émé pa'iye peoji. Jaje nomiopi
peotoje éméje pa'iye peoji. 12 Emé capére ini
nomiore de'huapi, Maija'qué. Ja yo'ose'e nufiere
pa'é. Jajepa iquéta are yure cato nomiopi émere ai
de'huaye pa'iji. Si'aye iye yo'oye Maija'quépi nefie
a'é.

13 De'oqué nomiopi Maija'quére seo capi siopé

puama 0 pa'ito mésarupi ca de'hua]e & Tani. 14]aje
pa'ina, iye yeja jare iose'e maire émeéohua'ire
huajéya'ye néifie neji, éméohua'ipi tsoa nafia

hue'eto. 15 Nom10 cato tsoa nana hue en1 sihuaco
io siopé pe pe ]a Nere isise'e séte. Iye ayere

yecohua'ipi jaje yo'o ma'fie a'é cajé safiope
cacohua'li pani iye a'é quéajé'é, yéqué asayere
ye'yaye. Yéqué cuasayeje pa'ye yequé hue'fia
sehuosicohua'ije cuasayg, iye yo'oyese'e cato.

Ejaé Ao Ai Pa'ise'ere Cuasajé Tayo Yo'ose'e

17 Jaje pa'iquéta'are mésaru tsi'sijé yo'oyepi
mésarute cocati'fie pa'yepi mésarute co'a de'huaye
pa'ina, asaqué mésaru yo'oye sihuama'e iye toya
ja'hua toyayé. 18 Maija' que coca cafiu'u cajé tsi'si
maca tsécapéa huahue]e yo'oye cajé yé'ére queaye
Quéajéna, jaje pa'iji cayé cuasaye néiji, yé'épi.
19 Mésarute tsécap€ase'e huahueni pati fie néifie jéa
ti'afie peoji. Jarejaje huahueye pa' 1]1 ]a]e yo0'0jéna,
nunerepa sehuosicohua'i pa'iye fiafie pa'iji. 20]aje
pa'iquéta'are mésaru tsécapéa huahueni tsi'sini ao
aifie nufierepa mai Ejaé tse peoji, 21 mésaru ao
al maca ti'aéna, pai fape ao du'ruja'a ai do'ire,
yecohua'ipi ao éa ju'ijéna, yo'o do'ire cui'ne yeco-
hua'ipi fiese cono ucu cuepere pajé yo'o do'ire.
22 ;Hué'e pacohua'i séte me yo'ojé hué'ena ucujé
al ma'fie'ni? Mésaruse'e aijéna, nuflerepa peoco-
hua'i mafiapi huajéya'ye néina, fafié. Ja yo'oyepi
Maija'qué tsecohua'ini co'aye yo'oyé, mésaru. ¢Jaje
yo'oto yé'é me mésaru yo'oye de'oyerepa yo'oyeé
cacaiye'ni? jMésaru yo'oye sihuacaiye pané!

E'jaé' Ao Aifie
(Mt 26.26-29; Mr 14.22-25; Lc 22.14-20)

23 Yé'é mésarute ye'yase'e Ejaena ye' yese e pa]1 i
]are ye'yahugé, mésarute. Ite ca]el yo! oye]e pa'ye
yo'oqueé cosoqué tsea jeo cuafioja'a fiami na'iquéna,
Fjaé Jesupi jujuma’' ao ini, 24 Maija'quére pépani
aore yeteni huahuequé capi: “Aijé'é. Iye aifie cato
yé'é capéa'é. Mésarude'oye pa'ija'fiere caqué isiye
a'é. Yé'é yo'ose'eje pa'ye yo'0jé'é, yé'éni cuasajé.”
25 Cui'ne ao ani téjisi jeteyo'je ucu duruhué i jéfiapi
ini capi: “Iye ucu duruhué pa'iye cato yé'é tsie
a'é. Iye do'ipi Maija'qué mami huajé ca néose'e
pa'iji. Jaje pa'i do'ire ucuye fiape yé'éni cuasajé
yo'0jé pa'ija'cohua'i pa'ijé'é.” 26 Jaje yo'oni mésaru
1ju'ise'ere quéa ifojé yo'oyé, ao aifie fiape cui'ne
iye ucu duruhué ucuye fiape, i dai macaja'a. Jaje
yo'ojé pa'ijé'e.

Neje Yo'oye Pa'iji, Ejaé Ai Pa'ise'ere Cuasajé
Yo'oye

27 Ejaére pa'é cuasama'pé mai Ejaé ai pa'ise'ere
coa huéojé aini, cui'ne coa huéojé ucuni safiope
mai Ejaé capére cui'ne i tsiere yo'oyé, co'ayere.
28 Ja do'ire ja yé'ta'a iye ao aima'mé cui'ne
ucuma'né pai fiape jofioa co'ye fiafie pa'iji. 29 Jaje
pa'ina, Ejaé capé ayere cuasama'é coa huéoqué
iyere aini cui'ne iyere ucuni ja co'ayere do'iquépi
yo'oji. 30 Jaje pa'ina, jai pai mésaru acohua'i
ju'icohua'i cui'ne tutu peocohua'i pa'iyé. Jaje
yo'ojé yecohua'i jujuhué. 31Jaje pa'iquéta'are mai
jofioa co'aye pa' 1yere nejojé fare pajé aito Ejae
maire safiope yo'o do'i qué'iohua'ire fafie paji.

32 ]aje pa 'iquéta'are Ejaepl maire tay0]6na safiope
caqué si'seji, maipi iye yeja acohua'i ja're coni toa
yejana saiye pajajé caqueé.

33 Jaje pa'iye séte Maija'qué do'ijé mafia Jesus
ju'ise'ere cuasajé tsi'sisicohua'i pani yecohua'ire
uteni si'aohua'i tsi'sirena, te'e aijé'é. 34 Ao
€a ju'icohua'ipi cui'na maca tsioni yo'osi do'ire
Maija'qué si'sema'é pa'ijjaqué cani yecohua'ini ao
éato hué'ere pana aifie pa'iji. Yequeta'a yé'épi sani
ne de'huasi'i, mésarute do'i fia maca.

12

Maija'qué Joyopi Pai Napere Tutu Isiye

1 Maija'qué do'ijé mésarute quéasi'i, Maija'qué
joyo pai hiapere tutu isiyere.

2 Mésarupi asayé, ja yé'ta'a sehuoma'cohua'i
pa'iné pai de'huasi diusuna saijé sejé pa'ise'e ti
asama'cohua'ina. 3 Jaje pa ina, yure meésarute
quéaye y€y€, iyere. Jesus co'aqué api caque cato
Maija'qué joyo tutupi caye paji, cuine Jesure
Ejaépi caqué cato de'o joyopi caye pa'iji.

4Jare te'e Maija'qué joyopi isiquéta'a pai fapere
tifie pa'ye isiye pa'iji, tutu. S Jaje pa'ina, pai
fiape Ejaé Jesure necalye pa'iji, tifie pa'ye. Jaje
pa 1queta are te'i ap1 EJae cato. © Pai fape tifie
pa'i co'amaiiare yo'oye pa'iji. Jaje pa 'iquéta'are
Ma1]a 'queé cato jare ipi pai fiapere yo'o hu€oquéna,
yo'oy€. 7 Maija'quépi i ]oyo ‘ayere pai fiapere 1s1]1
tifie pa'i tutu si'aohua'i sa'fie cocaijé de'oye pa'i
ja'fiere caqué. 8 Yecohua'ini Maija'qué joyopi isiji,
Maija'qué yéyere ta'fie asa ti'afiere. Yecohua'ini
jare ja joyopi isiji, si'ayerepa asacohua'i pa'ijé

yecohua'ire ye'ya ja'fiere. 9 Yecohua'ini jare ja
joyopi 1isiji, nufierepa ne ti'afie pa'iji asayere.
Cui'ne yecohua'ini ju'icohua'ire jujuyere isiji.
10 Yecohua'ipi pai yo'o ti'a ma'fiere yo'oyere isi
cuafiofié. Yecohua'ipi Maija'qué qué'ro ayere
asase'ere (uéa tuture isi cuafiofié. Yecohua'ipi
isi cuafiofié, coso jofioa caye ta'fle asaye cui'ne
nuflerepa de'o joyo caye asayere. Yecohua'ini isiji,
yeque tifie cocap1 ca ja'fiere. Cui'ne yecohua'ini
ja coca case'ere asani quéayere isiji. 1! Jaje
pa 1queta are si'aye ja Maija'qué joyopi yo'oji, i
yéyeje pa'ye pai hapere.

Sehuosicohua'i Te'e Capé Pa'iye

12 Pai capé jaiye te'fapi tsi'sisicopi pa'iji. ]a]e
pa'icota'a te'e capé a'é. Jaje CI‘lStO]e pa' iji.
13 Jaje pa'ina, mai si'achua'i judio pai, griego
pai, jo'vaohua'i panita'a jo'yvaohua'li peocohua'i
si'aohua'i te'e capé acohua'i pa'iyé, te'e joyopi
dosi do'ire. Jaje pa'ina, si'aohua'ire maire joyo
ayere ocuapi.

14 ;Me pai capé pa'ico'ni, te'te maca pani? Jaje
pa'ina, jaiye te'fiapi pa'icoa. 15 Quéopi caco pani
ca'fie pa'io: “Jétéje fiani y€'é cato yecoa 'e” Jaje
canije capére hua sani tio ponéni pa'iye peoji.
16 Panita'a cajoropi caco pani ca'fie pa io: “Nacoa)e
Nani yé'é cato yecoa'é.” Jaje canije capére hua sani
tio pa'iye peoji. 17 ;Si'a capé facoase'e pa'ito me
asara'reni? panita'a ¢si'a capé cajorose'e pa'ito
me yé'era're'ni? 18 Jaje pa'ina, Diusupi fiaqué
si'a te'fiare tsioni te'ore nepi, i yéyeje jarote jaopi
pa'ijaco caqué. 19 Jaje pa'ina, si'a capé te'ese'e

pa'ito, derore patira oni yeque yo'oye? 20 Jaiye
te'flapi pa'iquéta'are yure cato te'e capé pa'iji.

21 Nacoapi jétére ca ti'afie peoji: “Mé'ére ne
cuafiofie pafié.” Cui'ne siopépi quéore, “meé'ére ne
cuafioma'o pa'iy€,” ca ti'afie peoji. 22 Coa ai jerepa
tutu peoye cocai ma'fieje pa'ye néifiepi ai jerepa
maire cocaiye a'é. ¢Ja peoto me pa' iye ni? 23Jaje
pa'ina, iti mai ai a'ri mafia do'i que ye a'é cayere
jerepa fare pajé su'fiecaiy€, cui'ne tifiarepa ifiofie
peoyere ai de'oye facaiy€é. 24 Tifia fiafie cato airepa
de'oye facaiye pafié. Jaje pa'ina, Maija'quépi pai
capé de'huapi, do'i peoye fia cuafiofiepi jerepa do'i
qué'ye pa'ijaqué caqué. 25 Jaje pa'ina, pai capé
cato si'a te'fapi tsiosicopi te'ere cuasajéje pa'ye
sa'fie cocaio pa'ico. 26]aje pa 'Ina, te'e te'te capé a'si
ju'ito si'a capé ai yo'oye pa iji, cui'ne yeque]e te'e
te'te de'oye ne cuafioto si'a capé sihuaye pa'iji.

27De'0ji, jaje pa'iye séte. Mésaru sehuosicohua'i
cato mésaru pai flape Cristo capé acohua'i a'é.
28 Jaje pa'ina, Maija'quépi sehuosicohua'ire
Nacaija'cohua'l feje pa'ijajé cuasapi. Jaje
pa'ina, nepi, du'ru macare pare i doce jéjo
saocohua'ini. Ja jeteyo'je Maija'qué cayere asani
quéacohua'ire nepi. Cui'ne ja jeteyo'je Maija'qué
cocaye'yacohua'ire nepi. Ja maca ai jeteyo'jerepa
pai yo'o ti'a ma'fie yo'ocohua'ire nepi. Cui'ne
ju'icohua'ire ne co'yacohua'ire nepi. Cui'ne paire
de'oye cuasayepi cuafiecohua'ire nepi. Cui'ne
yequé cocapi cacohua'ire nepi. 29 ;Si'aochua'irepa
1 doce jéjo saoyeje pa'iohua'ise'e pa'iye? Parfié.
¢Si'aohua'irepa Maija'qué qué'ro aye asase'e
quéacohua'ise'e pa'iye? Pané. ¢Si'aohua'i

Maija'qué coca ye'yacohua'ire pase'e pa'iye?
Pafié. Panita'a ¢Si'aohua'i pai yo'o ti'a ma'fie
yo'ocohua'ise'e pa'iye? Pafié. 30 ;Si'aohua'i
ju'icohua'ire ne co'ya tutu pacohua'ire pase'e
pa'iye? Pafié. ¢Si'aohua'i tifie coca cacohua'ire
pase'e pa'iye? Pafé. ¢Si'aohua'i tifie coca asani
se quéacaicohua'ise'e pa'iye? Parfié. 31]Jaje pa'ina,
mésaru cato ai de'o tuture pafiu'u cuasajé yeje'e.
Jaje pa ina, yé'épi mésarute ai jerepa tutu de'oye
quéasi'i.

13

Oiyere Quéaye

1Yeé'épi si'a pai coca caquépi cui'ne huifiachua'i
coca caquépi paire oima'qué pani, coa huatihué
té'cajéna, pisiyeje pa'i a'é. Panita'a coa quéna
de'huana té'cajéna, pisiyeje pa'i a'é. 2 Cui'ne
si' aye Ma1]a qué qué'ro aye asayere queaquep1
cui'ne si'aye pai fia ma'fie flaquépi cui'ne si'aye
ta'fie asaquépi cui'ne si'aye Maija'quépi nequeére
pare cuasaquépi ai cutiohua'ire tirona cuafie sao-
quépija yé'ta'a paire oima'qué pani coa caqueé a'e.
3 Cui'ne si'aye yé'é paye yecohua'ina huahuecai
yo'oquépi cui'ne yé'é capére paje yecohua'i do'ire
€o cuafioja'core isiqué yo'oquépi ja yé'ta'a paire
oima'qué pa'ito si'aye iye yo'oye cocaiye paji.

4 Paire oiqué cato; safiope yo'oyere quécoqué
api, paire oi cocaiqué api, yecohua'l payere éa
flaqué péima'que api yé €jerepapa'ia'é cama'qué
ap1 S ai ]erepa pa'i a'é cuasaqué yo'oma'qué api,
ise'e yo'oye pa'iji cuasaqué yecohua'i yeyere mefie
Na'mo toma'qué api, pétitema'qué api, co'aye ite

yo'ose'ere cuasaqué oima'qué api, 6 yecohua'i tay-
0jé co'aye yo'oyere fiaqué sthuama'qué api, coa ai
jerepa nufiere pare fiaqué sihuaqué api, 7 si'aye
al yo'oye pa'itoje quécoqué api, de'hue nefie pa'iji
cuasaqué, de'oyere pa'ija'qué caqué utequé api,
cui'ne dahuére cuasare paqué yo'oqué api.

8 Paire oiye carajai ma'fie a'é. Maija'qué qué'ro
ayere asani quéayeta'a yequé mu'se carajai ja'fie
a'é. Yequé coca caye cui'ne ta'fie mai asaye carajai
ja'fie a'é. 9 Jaje pa'ina, mai asaye cui'ne Maija'qué
qué'ro ayere asani quéaye jopo carase'e a'é. 10Jaje
pa'ina, yequé mu'se maipi peo hue'fiarepa asa
ti'a maca, si'aye mai te'te maca asajé quéase'e
carajasipi.

11yeé'é tsihua'é pa'iné jare tsihua'é cayepi cui'ne
jare tsihua'é cuasayepi cui'ne tsihua'é asaqué
yo'oyepi yo'ohué. Yo'osiquépi yureta'a ai émé
de'oni si'aye tsihua'é pa'iné yo'ose'e jeohué.
12 Taje pa'ye yure, mai coa huesé €aye Maija'qué
coca asayé. Ai tsifia de'hua poresicore fafieje
pa'ye asayé, mai. Jaje pa'isicota'are tifiarepa
fiaja'cohua'ia'é. Yé'é yure cato coa te'te macafafie.
]a]e pa'iquéta'are yeque mu'se Diusute faja'qué
a'é, yé'ére i fafieje pa'yerepa. 13 Mal]a quére
necaiquére pare asaye, paire oiye, cui'ne yequé
mu'se pa'i ja'fiere uteye iye cato ti pani huesé ja'fie
a'é. Si'aye jerepa pa'ye cato paire oiye a'é.

14

Yequé Pai Cocapi Cayere Nare Pajé Caye
1 Paire oicohua'i pa'ijé¢'é. Diusu de'o tuture
pare jaiye pafiu'u cajé ai yécohua'i pa'ijé'é, cui'ne

1 qué'ro ayere asani yecohua'ina se quéacaiyere
jerepa yécohua'i pa'ijé'é. 2Jaje pa'ina, yequé pai
coca caqué cato paini caye paji. Maija'quéni
caji. Jaje pa'ina, pai asaye ti pafié, i caye. Joy-
opi cato me asaye'ni. Jaje pa'ina, ja cato yeque
a'é pai asa ti'a ma'fie a'é. 3 Jaje pa'iquéta'are
Maija'qué qué'ro ayere asani quéaye cato paire
quéaye a'é Maija'quére cuasayere fese méijajé
cajé, yo'o jujacohua'ire sihua €aye ca huéoye a'é,
cui'ne oicohua'ire yéhuo huasoye a'é. 4 Jaje
pa'iquéta'are Maija'qué isi coca caqué cato ija'a
jerepa Maija'quére cuasaqué pa'iye nefie a'é.
Cui'ne Maija'qué qué'ro ayere asani quéaqué
cato sehuocohua'i Maija'quére jerepa cuasajé pa'l
ja'fiere cocaiqueé api.

5 Si'aohua'i mésaru yeque coca ca tuturepa
Maija'qué isise'e pacohua'ipa'ije'é, cayé, yé'é cato.
]a]e caquéta'a ]erepa yéye, mesarup1 Maija' que
que'ro ayere asani yecohua'ire se quéayere pajé'é
caqué. Ja queayep1 jerepa de'oji. Yeque cocapi
casi maca iti case'ere asani sehuosicohua'ina se
quéacaicohua'i ipi pa'ijéna, caje'é, yequé cocapi,
sehuosicohua'ipi jerepa Maija' quere cuasajé
pa'ija'cohua'ire. 6 Maija'qué do'ijé, yé'épi mésaru
qué'rona do'i saisiquépi yeque cocapi caqué
pa'ito mésarute ti cocaiye peoji, yé'é caye. Jaje
pa'iquéta'are Maija'qué ifiose'ere, panita'a
huajéye asase'ere quéayere, panita'a Maija'qué
qué'ro ayere asani quéayere panita'a Maija'qué
cocare ye'yayere yo'onita'a mésarure cocaiyeé.

7 Cafiu'u, jetu juiyere panita'a pi'cohué juiyere.
Ja je'qué de'oye juima'pé pa'ito jare juiyé cajé
asaye peoji. & Cuine duruhuépi tifiarepa pisima'o

pa'ito huajo sacohua'i ne de'huaye parié, huajo
fiese sa ja'fle. 9 Cui'ne mésarute pa'iji. Jaje pa'ina,
mésarupi yequé cocapi cacohua'i pa'ito yecohua'i
asaye pafeé. ¢Me jare cayé€ cajé asaye'ni, coa peo
de'otona case'eje pa'ye pa 'ito? 10Si'a yeja jaiye pai
coca pa'iji. Si' aye asayese'e pa iji, iti coca acohua'i
cato. 11Jaje pa'iquéta'are yé'épi yecohua'i cocare
asama'é pani ti pa'iyé. Cui'ne ja coca caquéje
ti pa'iji, yé'ére. 12 Maija'qué joyo tuture paye
yécohua'i séte Maija'quére ai cuasajé pa'iyere sehu-
osicohua'ire quéa tuture yéjé'é, jaohuaipi meéojajé
caqué.

13 Jaje pa'ina, tifie coca caqué pani Maija'quére
sefie pa'iji, iti casi cocare de'oye se quéaja'a tu-
ture isijaqué caqué. 14 Cui'ne yé'épi Maija'quére
ti cocapi seni asama'é pa'iyé, yé'é caqué serle,
nufierepa ]oyo cato Mal]a quéni sequéta'a. 15 da]e
pa'ito me yo'oye pa 'iqué'ni? Joyopi sefle pa'iji.
Joyopi sequetaa ye je asaque sefie pa' 1]1 ]oy-
opi ]e]ene Ppa'iji, cui'ne yé'éje asaqué jéjérie pa'iji.
16 Jaje pa'ina, mé'é joyopi Maija'quére sihuaqué
de'oquére pa'ni caqué sihuaquéna, yequépi me'é
ja're coni te'e sihuacaiye pasipi, ja coca asama'é
pa'i do'ire. 17 Jaje pa'ina, mé'é Maija'quére
Pépayepi de'oyerepa pa'itoje iti asaquépi joyo si-
huaye fiese méifie pasipi. 18 Maija'quére ai de'oji
cayé, mésaru caye jerepa tifie pa'i cocapi caqué
pa'i. 19 Jaje pa'iquéta'are sehuosicohua'i tsi'si
sitona caye ai jerepa de'ora'pi, te'e jété pa'l
yé'orepa, iohua'i asa cocapi yecohua'ire ye'ya
ja'fiere caqué. Yé'épi pai asama' cocapi jaiyerepa
case'e cato yecohua'ire cocaiye peoji.

20 Maija'qué do'ijé, tsi cuasayeje pa'ye
cuasama'pé pa'ijé'é. Tsije pa'iohua'li pa'ijé'é,
co'aye yo'oyere yo'oma'cohua'ipi. Jaje
pa'iohua'ita'a mésaru cuasayere aiohua'i pa'ijé'e.
21 Maija'qué cuafiesi toya pépé€ ayepi caji:
“Caja'qué a'é, iye paire yequé pai cocapi ti
pai yé'oja'a. Jaje catoje ti asani sehuoma'pé
pa'ija'cohua'i a'é, yé'é caye caji, Ejaé.” 22 Jaje
pa'ito tifie coca caye cato sehuoma'cohua'ire
ifiojé caye a'é, pani sehuosicohua'ire. Jaje
pa'iquéta'are Maija'qué qué'ro ayere asani
quéaye cato sehuosicohua'ini caye a'é, pani
sehuoma'cohua'ire. 23 TJaje pa'ina, si'a
sehuosicohua'itsi'sisitopi, si'aohua'i ti cocapicajé
yo'oto huesécohua'ipi, panita'a sehuoma'cohua'ipi
coni cacasicohua'ipi cuasaja'cohua'i  pa'ini
cuepejé yo'ojé cayé, cajé. 24 Jaje pa'iquéta'are
si'achua'i Maija'qué qué'ro ayere asani
quéajé yo'otota'a sehuoma'cohua'ique panita'a
huesécohua'ique coni cacasicohua'ije iohua'i
co'aye yo'oyere asa quéquéjé cui'nme iohua'i
pa'iye asa ti' aja cohua'i a'é, si'aohua'i cayere
asajé. 25 Jaje yo'ojéna, iohua'i joyo co'aye pa' 1yep1
tifiarepa fa cuanoquena Maija'quére do're ja'rujé
se]a 'cohua'i a'é cui'ne Ma1]a qué nufierepa mésaru
ja're pa'iji caja'cohua'ia'é.

De'oyerepa Tsi'sicohua'i Yo'oye
26 Jaje pa'ito Maija'qué do'ijé iye a'é, iti yo'oye:
Tsi'sicohua'i pani yecohua'ipi Maija'quére jéjérie
payé. Yecohua'ipi ye'yaye payé. Yecohua'ipi
Maija'qué ifiose'ere quéaye payé. Yecohua'ipi ti
cocapi caye payé. Ja case'ere yecohua'ipi quéaye

payé. Jare yo'ojé'é, sehuocohua'i jofioa jerepa
Maija'quére oiye ne pajajé cajé. 27 Ti cocapi caco-
hua'i pani cajajé cayaohua'i panita'a toasocohua'i
pai hape te'ohua'ise'e cajajé. Cajéna, yecohua'ipi
iti case'ere quéajaqué. 28 Jaje pa'iquéta'are tifie
coca case'ere quéaqué peoto itije caye paje'e,
sehuosicohua'i tsi'si sito.  Jaje pajé coa pal
Nape Maija'quése'ere ]oyose e cuasajé sefie pa'iji.
29 Cui'ne Maija'qué qué'ro ayere asani quéayeje
cayaohua'i panita'a toasocohua'i cajajé cajéna,
yecohua'i 1p1 Nuflere pa'ni cajé iti quéayere nefiajajé.
30 Jaje pa'iquéta'are tsi'sito fiu'iquére Maija'quépi
ifloquéna, jaépi casi'i caqué yo'oto ja maca du'ru
caquépi jeorfie pa'iji. Jeoquéna, yequépi caye pa'iji.
31 Jaje pa'ina, si'aohua'i mésaru Maija'qué ifio
coca asacohua'i te'ohua'ise'e caye pa'iji, si'achua'i
ye'ye ja'fiere cajé. Cui'ne yo'o jujahué cuasaco-
hua'ije taise'eje pa'iohua'ipi huéi ja'fiere cajé
yo'0jé'é. 32 Maija'queé ayere asani quéacohua'i cato
iohua'i 1p1 iohua'i joyo neéifiere de'oye fafie pa'iji,
tayo ma'fie ca]e 33 Maija'qué cato huesé éaye
neéifiere isima' que ap1 Maija'qué cato de'oye ai
cuasama'pé jo'cua pa'iyere isiqué api.

Si'a hue'fia Maija'qué pai yo'ojé pa'iyere pa'iji.
34 Nomiohua'i caye peoji, sehuosicohua'i tsi'si
sito. Caye ésese'e a'é. Jaje pa'ina, nomiohua'i
sehuojé cama'pé jo'cua pa'ijé'é, Maija'qué judio
paire cuafiese'eje pa'ye. 35 Seni asafiu'u cuasaco-
hua'i pani, €jéni sefie pa'iji, hué'ena sani. Jaje
pa'ina, nomiopi Maija'qué coca asa hue'fiapi caco
pa'ito de'oye fia cuafiofie paji.

36 De'hua cuasajé'é. Iye Maija'qué coca

mésarupi du'ru ca huéoma'pé paé'é. Meésaruse'e
iye coca asani sehuoma'pé paé'é, yecohua'ije
mésaru jerepa tsoe asahué, cui'ne sehuohué,
iye cocare. 37 Maija qué iflosi coca quéaqué a'é
cuasaqueépi, cui'ne Maija'qué joyopi caquéna, cayé
cuasaque cato iye y€'é mésarute toyase'e mai Ejae
cuafiese'ere toyapi caqué tifiarepa asaye pa'iji.
38 Jaje pa'iquéta'are yé'é toyase'ere Maija'qué
cuafiese'e a'é caqué fama'quépi quéaqué pa'ito i
cayeje asama'pé pa'ijé'e.

39 Jaje pa'iye séte Maija'qué do'ijjé mafia
Maija'qué qué'ro aye asase'ere yecohua'ire se
queéayere cajé yo'oyere yéjé'é. Yequé coca cayeje
ésema'pé pa'ijé'é. 40 Si'aye de'oye fare pajé
yo'ojé'é. Iti pa'iyeje coa huesé éaye yo'oma'pé
pa'ijé'é.

15

Cristo Ju'isiquépi Huéise'e

1 Yure Maija'qué do'ijé, mésarupi yé'é ja'né
huaso coca quéase'ere co'ye cuasa cojajé caqué
cayé. Iye coca cato mésaru asani nufiere pa'é
cajé de'huase'e a'é. Jaje pa'ina, mésarupi itina
tseasicohua'ipi nufierepa pa'iyé. 2 Cui'ne iye
coca quéa do'ija'a mésaru huasosicohua'i pa'iye,
meésarupi nunerepa itire pa'ini. Jaje pa 'iquéta'are
yequere pa'ini coa tayo asasicohua'i a'é.

3 Du'ru macarepa mésarute ye'yahué, yé'ére
ye'yase'ere. Meésarute toyase'e Maija'qué coca
cayeje pa'ye ye'yahué, Cristo mai tayo yo'ojé pa'l
do'ire jucacaise'ere. 4 Maija'qué coca toyase'eje
pa'ye Cristo tasiquépi toasg mu'sefia acona huéji'i,

huajéquérepa. > Huéisiquépi Pedrona faipi cui'ne
ja jeteyo'je i jéjo saocohua'ina faipi. © Jeteyo'je
Naipi, quinientos ai jerepa sehuosicohua'ina. Ja
yé'ta'a iti Nasicohua'i jai pai pa'iyé. Yecohua'ise'e
ju'isicohua'i pa'iyé. 7 Jeteyo'je Jacobona faipi,
cui'ne jeteyo'je si'aohua'i i jéjo saosicohua'ina
Naipi.

8 Ai téji hue'flare pana yé'éreje faipi, ti fafie
pa'fie pa'ita'are. Coa huifia coase'eje pa'ye yé'ére
yo'osiquépi Jesure fiahué. 91 jéjo saocohua'i
de'hue de'ocohua'i a'é, yé'ére této saisicohua'ipi.
Jaje pa'ina, yé'épi Maija'qué paire safiope co'aye
yo'ohué. Ja do'ire i jéjo saoqué hue'e ti'afie peoyé.
10Jaje pa'iquéta'are Maija'qué coa isisi do'ipi jaje
pa'i pa'iyé. Yé'ére 1 coa isise'e ne ma'fie néafie
papi. Jaje pa'ina, yé' épi si'a 1 jéjo saocohua'l
]erepa nehué. Yé' ep1 yo'oye pahué. Maija'quépi
yé'é ja're coni yo' oquena i coa 131yep1 yo'ohué.
11Taje pa'iquéta'are yé'é yo'ose'e cui'ne i jéjo sao-
cohua'irepa yo'ose'e de'oji. Ja yo'ose'ere safiope
caye peoji. Jesucristo coca yéqué quéajéna, mésaru
sehuose'e a'é, itirepa.

Ju'isicohua'i Huéiye

12Yéqué cato mésarute quéahué, Cristo ju'isiquépi
huéise'ere. Jaje pa'iquéta’'are mésaru acohua'ipi
cayé, ju'isicohua'i huéiye peoji. ¢Me yo0'0jé jaje
caye'ni? 13 Jaje pa'ito ju'isicohua'i huéiye peoto,
Cristoje huéiye papi. 14Jaje pa'ito Cristopi huéima'é
pa'isiqué pa'ito yéqué quéaye ti do'i peoye a'g,
cui'ne mésaru pa'ija'cohua'i a'é cuasajé pa'iyeje
ti do'i peoye a'é. 15 Diusupi ju'isiquéni Cristore
huéopi cajé quéahué. Ja quéa do'ire cosocohua'ipi

pa'iyé, ju'isicohua'i huéiye peoto. 16 Jaje pa'ina,
ju'isicohua'ipi huéiye pato Cristoque huéiye
pasiqué pa'ini. 17 Jaje pa'ina, Cristopi huéima'é
pa'isiqué pa'ito mésaru sehuose'eje cocai ma'fe
pa'iji, cui'ne mésaruje ja yé'ta'api co'ayere pa'iyé.
18 Cui'ne Cristore sehuoni ju'isicohua'ije coa ne
huesésicohua'i pa'iyé. 19 Jaje pa 'ina, Cristore mai
uteyep1 coa iye yeja pa'iyese'e cocaiye pa'ito mai
pa'iyé, yecohua'ire jerepa teaye pa'iohua'i.

20 Jaje pa'iquéta'are Cristo ju'isiqué pa'isiquépi
hugji'i. Huajéquérepa jaé api, du'ru macarepa
ju'isicohua'i aquep1 ti huéisiqué. 21 Adénpi iye
yeja si'a pai ju'ifie huéopi. ]aje cui'ne Cristoje
te'i émeépi ju'isicohua'i huéi ja'fie hueop1 22 JTaje
pa'ina, si'achua'i Adan acohua'i pa'i do'ire ju'ifié,
cui'ne Cristo acohua'li pa'i do'ire si'achua'i
pa'iye paja'cohua'i a'é. 23 Jaje pa'iquéta'are
pai fiapere nuifie pa'iji. Jaje pa'ina, Cristo cato
du'ru macarepa tase'epi quéquéna, téayeje pa'ye
yo'osiqué api, ju'isiquépi huéisi do'ire. Jeteyo'je
Cristo dai maca ite secohua'i huéija'cohua'i a'é, i
huéise'eje pa'ye. 24 Cristopi si'aye &ja pa'ise'ere,
cuafiefie pa'ise'ere, cui'me si'a cuafie tuturepa
nejoni i éjaé pa'ise'ere péca ja'qué Diusuna isisi
maca ja maca yureta'a i yo'oyere yo'o saopi,
téji macarepa. 25 Jaje pa'ina, Cristo cuafiequépi
pa'iji, si'aohua'ire ite safiope yo'ocohua'ire i quéo
hué'ehuéna tsa'cu oe sao macaja'a. 26 Si'aye
safiope yo'oye mefie tsa'cu gesi jeteyo'je téjiyere
pana ju'ifiere nejosipi, iti safiope yo'oyere.
27 Maija'quépi Cristore si'aye isipi, ipi si'aye
cuafiequé pa'ijjaqué caqué. Jaje Maija'qué coca

toyase'e caquéta'a Maija'qué ise'ere caye papi.
Péca ja' querepa pa'ito me sehuoyeni. Si' aye 1
nese'e a'é. 28 Jaje pa'ina, Cristopi si'aye mefie
cuafiequé de'oni ja maca yureta'a péca ja'qué
Diusuna mefie cuafie cuafioqué de'oja'qué api. Ite
si'aye isisiquéna, ja maca Diusupi si'a co'amafia
cuafiequérepa pa'ija'qué api.

29 Jaje pa'ito yecohua'i ¢me nefiu'u cajé
ju'isicohua'ipi ocore do cuafioié cajé
huajécohua'ina oco do'ejé yo'oye'ni, ju'isicohua'ipi
huéiye peoto? ¢Me nefiu'u cajé ju'isicohua'ini oco
docaiyé cajé yo'oye'ni?

30 sCui'ne me yo'0jé mai si'anépi ju'ifie quéno
macare huajéya'ye pa'iye'ni? 3! Maija'qué do'ijé
yé'é si'a mu'sefiapi ju'ifie yé'qué macare pa'iyé.
Mésaru mai Ejaé Jesucristore sehuosicohua'i
pa'ijéna, yé'é sihuayeje pa'yerepa iye ju'ifieje
pa'iji. Coa caye ti peoji. 32 Yé'ére ai safiope
yo'ohué, Efeso darlpe pa1p1 cucu yecohua'lrepa
yai yo' oye]e pa'ye. ]a]e y0'0jéna, yé'é iohua'ire
safiope yo'oqué nese'e giquere cocatira'éni,
ju'isicohua'ipi ti huéiye peoto? Coa pai cayeje
afiu'u cui'ne ucufiu'u famina'a ju'ija'cohua't me
pafie'ni cayese'e patira'pi, ju'isicohua'ipi huéiye
peoto.

33 De'hua fajé pa'ijé'é, yecohua'ipi mésarute
co'aye yo'oyere ye'yajé, pai case'eje pa'ye fieje:
“Co'a cajeohua'ipi de'oye yo oyere ne]ocalcohua i
a'e” 34 Co aye yo' oyere ]eonl Nufierepa
pa'iyena ponéjé'é, co'aye yo'oma'pé pa'ijajé cajé.
Yecohua'i mésaru acohua'i Maija'quére nufierepa
asama'cohua'i 1que pa'iyé. Jaje cay€, meésarupi
pafiete yo'ore'ni cajé oijajé caqué.

¢Me Méorie, Ju'isicohua'ire?

35Taje pa'iquéta'are yequépi seti'fie pa'i api, ¢me
pa'iohua'i ju'isicohua'i huéiye'ni? ;Me pa'i ca'nire
hue'eja'cohua'i a'ni? 36 Coa hueséohua'irepa sefie
a'é. Jaje sefie, iti care tasicohua'i pa'ito iti
capi ju'ini ne huesécoa. Ne hueséquéna, iti Hiépi
meéacoa. 37 Mésarupi hueare panita'a trigore
tacohua'i pani iti fiéare tama'cohua'i a'é, iti care
tacohua'i a'é. 38 Ja jeteyo'je Diusupi i yéyeje pa'i
ca necaiqué api, pai fiape iti fi€a fape i yeye)e
pa'ye. 39 Te'oje pa'iohua'i pa'iye paié, naJe é,
iyere: Nétérojaicohua'ipi tifie pa'iohua'i pa'iyé,
pi'api tifie pa'iohua'l pa'iyé, tsiaya hua'ipi tifie
pa'iohua'i pa'iyé, paire papi ai tifie pa'iohua'i
pa'iyé. 40 Jaje cui'ne ma'témo acohua'ije tifie
pa'ye iohua'i de'ocohua'i pa'iye payé. Pajéna,
yeja acohua'ipi tifie pa'iohua'i pa'iyé, iohua'i
de'ocohua'i pa'iye. 41 ];sé miafie tifie pa'ye a'é,
cui'ne fiafié miafie tifie pa' ye a'é, ma'fioco miafieje
tifie pa'ye a'é. quue]e ma'fiocoje yecohua'i 1p1 ai
mla]ena yecohua'ipi a'ri mafia miacohua'i pa' 1ye
si'a yé'qué maca miafie pafié. 42 Jaje cui'ne
ju'isicohua'i capéje ja'ju capépi tasicopi tifie pa'io
huéija'coa, ti ju'ima'core papi. 43 Co'aconi tarena,
de'ocore papi huéija'coa. Tutu peo capére tarena,
tutu qué'iopi huéija'coa. 44 Iye yeja capére ta hue-
sorena, joyo pa'iyepi huéija'coa. Iye yeja pai capé
pa'iyeje pa'ye, cui'ne joyo acohua'i pa'iyeje pa'iji.

45 Neje Maija'qué coca toyase'e caji fieje: “Du'ru
macarepa pa1 Adan cato capé pa'iye que 1 paji'l

Jaje pa'iquéta'are teji Adan cato joyo pa iye isiqué
apl.” Jaje pa'ina, ju'isicohua'ire pa'iye isi tutu

paji. Jaé cato Cristo api. 46 Jaje pa'iquéta'are
du'ru macarepa cato iye capépi pa'lt huéoji. Ja
jeteyo'je joyo pa'iye huéoji. 47 Jaje pa'ina, du'ru
macarepa éme cato yejapi de'huasiqué paji'i. Jaje
pa'ina, yeja aqué paji'i. Jeteyo'je émeé cato ma'témo
aqué paji'i, mai Ejaé Jesucristo. 48Jaje pa'ina, iye
yeja capé hue'ecohua'i yejapi de'huasiqué Adanje
pa'iohua'i a'é. Ma'témo acohua'ipi jare ma'témo
aqué Cristoje pa'iohua'i a'é. 49 Adanje pa'iohua'i
yure fia cuafiofié, mai. Jaje fia cuafiosicohua'ita'a
ma'témo aqué Cristoje pa'iohua'i pa'ija'cohua'i
a'e.

50 Maija'qué do'ijé, caye yéyé, mésarute. Capé
cui'ne tsie qué'iohua'i Maija'qué cuarie te'te pa'iye
peoji Ti carajaima‘tona quéco ma'flepi coni
pa'iye peoji. 51Jaje pa iquéta'are mésarute queaye
yéy€, pai asa ma'fiere. ~ Si'aohua'irepa ju'ifie
paja'cohua'i a'é. Jaje pa'iquéta'are si'aohua'i
tifie ponésicohua'i pa'ija'cohua'i a'é. 52 Coa ma'ji
tofieje pa'yerepa téjicore pare duruhué jui maca
asani ponésicohua'i pa'ija'cohua'i a'é. Duruhué
pisi maca ju'isicohua'i huéija'cohua'i a'é, ti ju'ifie
paja'cohua'ipi. Cui'me mai huajécohua'i cato
tiohua'i ponésicohua'i pa'ija'cohua'i a'é. 53 Iye mai
pa'iye carajaico séte ti carajai ma'fiena Sufiafie
pa'iji. Cui'ne ju'i capé pa'isicopi ti ju'i ma'fiena
sufiafie pa'iji. >4 Iye mai pa'iye carajaico pa'isicopi
tl pani hueséyena sufiasi maca cui'ne mai capépi
ju'ifiere pa'isicopi ti ju'i ma'fiena sufiasi maca, ja
maca yureta'a ju'ifie pa'ise'ere, toyase'e cayeje
ti'asipi, fieje: “Safiope yo'oye peoyerepa ju'ifie néo
cuafio. 35 ¢Jerore ju'ifie mé'é tutu yéquére huaiye
pa'iqué'ni?  ¢Jerore ju'ifie pa'iqué'ni, yéquére

a'si tota flaca pa'isico?” 56 Tayo yo'oye a'é,
maire a'si ne hueafieje pa'io, pa'iye. Cui'ne
Moisésre Diusu cuafiese'epi tayo yo'oyere tutu isiji.
>7 Jaje pa'iquéta'are mai Ejaé ]esucristo do'ija'a
Maija'queépi fiese quécoye isiji. Jaje pa'ina, de'oji
cayé, ite.

58]aje pa'iye séte Maija'qué do'ijé mafia, si'anépi
jerepa mai Ejaé co'amafare necaijé'é, nufierepa
pa'iyere. Jaje pa'ina, tsoe mésarupi ta'fie asayé, mai
Fjaé ja're tsioni i co'amafia yo'oye cato coa yo'o
ma'fie a'é cajé.

16

Sehuosicohua'ire Cocai Curiquére Quéaye

1Yé'e Galilea paire Cristore sehuosicohua'ire
ye'yase'eje pa'ye yo'ojé'e. Sehuosicohua'ire
cocai curlquere tsi'socohua'i pani, fieje yo'ojé'e.
2 Domingo mu'sefia fiape curiqué tirona huajé'e,
pai fiape mésaru nese'e sehuosicohua'ire cocai
ja'fiere cajé. Huajé'€, iti ne'ese'e ja'i mafa yé'ée
saisi maca tsi'so huéoni yo oye paja'cohua'i.
Mésaruse'e du'ru tsi'sojé pa'ijé'é. 3 Yé'¢€ jaro
ti'asi maca mésaru tsi'sosi curiqué cui'ne
mésaru jéjo saocohua'ire quéa toya ja'o jéjo
saosi'i, Jerusalénna, sehuosicohua'ire co'amafia
peocohua'ire cocai ja'fiere. 4 Yé'éreje sati'fie
pa'ire néina, yé'épi saiqué pa'ito yé'é ja're sati'fie
pa'iohua'i a'é, curiqué sacohua'ije.

Pablo Sasi'i Cuasaye
5Yé'é jaro sai maca saiye pa'iji, Macedonia ye-
jaja'a. Ja jeteyo'je jaro Corinto yeja ti'aja'qué



1 CORINTIOS 16:6 xlvii 1 CORINTIOS 16:13

a'é, mésaru qué'ro. 6 Ti'ani mésaru ja're ai tsoe
maca pati'fie pa'i a'é, panita a yeque jarona si'a
oco técahué péaja’ que pa ini. Ja maca yureta'a
yequé hue'fia sa1]a que a'é. Saina, mésaru cocati'fie
pa'iohua'i a'é, yé'é sai ja'fie. 7 Mésarute coa sa sai
Nafiese'e yéye pafié. Mésaru qué'rona tsoe maca
peam pa' iyere yéyé, mai Ejaé jaje yéto. 8 ]aje
pa 'iquéta'are yure cato Efeso darlpena péaja'qué
a'é, Pentecostés mu'se ti'a macaja'a. 9 Efeso

darlpena mai Ejae co'amafia necalye ]alye pa'iji.
Jaje pa'ina, jai pai sehuOJa cohua'i a'é, yé'é quéa
do'ipi cuasayeje pa'ina, jai sa'ro hui'yocaisicoje
pa'iopi pa'iji, Ejaé coca quéaja'a sa'ro. Jaje
pa'iquéta'are jal pai yé'é jaro saiye ésejé safiope
yo'oyeé.

10 Timoteopi ti'asiqué pa'ito de'oye yo'ojé'é,
mésaru ja're sihuaja'quére cui'ne co'a ju'ifie
paja'quére. Jaéje mai Ejaé co'amafia nequé api,
yé'é nefieje pa'ye. 11]a do'ire ite mésaru acohua'i
te'ije co'aye fama'pé pa'ijé'é. Coa ai jerepa de'oye
cocaijé'é, ai yo'oye peoye dani yé'ére faja'quére.
Maija'qué do'ijé ja're utequé pasi'i, daina, fiasi'i
caque.

12 Maija'qué do'iquépi Apolospi mésarute sehu-
osicohua'i ja're coni sani fiajaqué caqué ai seina,
yure maca saiye pafié, capi. Jaje pa'iquéta'are
yequé mu'se sani fasipi, saiye pa'ina.

Pépa Téjiye

13 Caise'eje pa'iohua'i pa'ima'pé pa'ijé'é. Mésaru
Maija'quére necaiquére pare asayena nufierepa
tseasicohua'ipi pa'ijé'é. Eméohua'irepa do'i

que 'iohua'ipa'ije'é, tutu qué'iohua'i. 14]a]e pa'ina,
si'aye mésaru nefie pa'ito paire oiyepi neje'e.

15 Mésarupi Maija'qué do'ijé tsoe asayé, Acaya
yeja pa'icohua'li du'ru macarepa Maija'qué coca
sehuosicohua'ipi Estéfanas tsécapépi jaohua'ipi
Maija'qué do'ijére cocaijé pa'iyé, cajé. 16 Jaje
pa'ina, mésarute cayé. Mésarupi jaohua'i cayere
cui'ne si'aohua'i iye co'amaifia cocaijé necohua'i
cayere sehuocaijé pa'ijé'é. 17 Sihuayé, Estéfanasre,
Fortunatore cui'ne Acaicore mésaru peo do'ire
de'hue daisicohua'ipi pa'ijé yé'ére cocatena.
18Jaje pa'ina, jaohua'ipi daniyé'ére joyo sihua éaye
quéa huasohué. Jaje cui'ne mésaruteje sihua €aye
joyona quéa huasosicohua'i a'é. Jaje pa'iohua'ire
mésarupi de'oye cuasajé sihuajé fafie pa'iji.

19 Asia yeja paipi sehuosicohua'ipi mésarute
pépa saoyé, Aquila cui'ne i paco Priscila coni.
Cui'ne si'aohua'i jaohua'i hué'ena tsi'sisicohua'ije
mésarure Pépa saoyé, mai Ejaé do'ire cuasajé.
20 Si'aohua'i sehuosicohua'i mésarute pépa saoye.
De! oyere papi cuasajé sa'fie su'cuajé sihuajé
pépajé'é.

21 Yé'é Pabloje yé'é jétépi meésarute toyaqué
pépayé.

22 Yecohua'ipi mai Ejaé Jesucristore
oima'cohua'i pani nejo cuafiosicohua'i pa'ijajé.
iMai Eja€ Jesus daije'e!

23 Fjaé Jesucristopi mésarute jaiye coa isijaqué,
i payere. 24 Si'achua'ire mésarute yé'é oiye jéjo
saoyé, Cristo Jesure oi do'ipi. Ca téjihué. Jaje
pa'ijaqué.



xlix

Maija'qué Huajé Ca Néose'e
New Testament in Secoya (EC:sey:Secoya)
copyright © 2012 Wycliffe Bible Translators, Inc.

Language: Secoya

Translation by: Wycliffe Bible Translators, Inc.

Secoya [sey], Ecuador
Copyright Information

© 2012, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, aslong as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Secoya

© 2012, Wycliffe Bible Translators, Inc. All
rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/sey
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
995e68c5-fe57-54e6-bf8e-0637526d3f7d



	1 CORINTIOS

